
TRANSPORT, ENERGETIKA VA SANOAT 
LOYIHALARI TAQDIMOT QILINDI

Shu kunlarda “Oʻzbekiston – 2030” 
strategiyasi loyihasi jamoatchilik 
muhokamasidan oʻtmoqda. Koʻpchilikda 
“Bu oʻzi qanday hujjat, 2022-2026-yillarga 
moʻljallangan Yangi Oʻzbekistonning 
taraqqiyot strategiyasidan farqli jihatlari 
nimada?” degan savollar paydo boʻlishi tabiiy. 

Aytish joizki, Shavkat Mirziyoyevning Saylovoldi dasturida 
bir qator dolzarb tashabbuslar ilgari surilgan, yurtdoshlari
miz fikrlari eshitilib, ularni oʻylantirib kelayotgan masalalar 
eʼtiborga olingan edi. “Oʻzbekiston — 2030” strategiyasidan 
ana shu tashabbuslar, xalqimiz bildirgan takliflar inobatga 
olingan holda yetti yilga moʻljallangan chora-tadbirlar oʻrin 
olgan.

Shu bilan birga, yangi tahrirdagi Konstitutsiyamiz asosida 
ham qonunchilikka koʻplab konseptual oʻzgarishlar kiritildi. 
Tabiiyki, bularning barchasi Taraqqiyot  strategiyasidagi 
maqsadlarga ham aniqliklar, tuzatishlar kiritishni taqozo etdi. 
Yana bir jihat shundaki, aslida, 2026-yilga qadar belgilangan 
asosiy maqsadlar oʻzgarmaydi, faqat unga qoʻshimcha ra-
vishda qator muhim vazifalar rejalashtirilgan.

Bugunning gapi

Taʼlim odimlari

DARAXTLAR 
EGASIZ EMAS

PREZIDENT RAD ETGAN 

QONUN LOYIHASI YUZASIDAN 
MULOHAZALAR

Oliy Majlis Senatining shu yil 3-maydagi 
majlisida maʼqullangan mazkur qonun asosida 
Maʼmuriy javobgarlik toʻgʻrisidagi kodeksga 
tegishli oʻzgartishlar kiritilgan edi. Hujjatga 
koʻra, daraxt va butalarni, boshqa oʻsimlik 
hamda nihollarni qonunga xilof ravishda 
kesish, shikastlantirish, yoʻq qilish yoki boshqa 
joyga koʻchirib oʻtqazish (Maʼmuriy javobgarlik 
toʻgʻrisidagi kodeksning 79-moddasi 1-qismi) 

fuqarolarga BHMning 10 barobaridan 15 
barobarigacha (5 dan 10 barobarigacha boʻlgan) 
yoki 3,3 million soʻmdan 4,95 million soʻmgacha, 
mansabdor shaxslarga esa  15 barobaridan 
20 barobarigacha (10 dan 15 barobarigacha 
boʻlgan) yoki 4,95 million soʻmdan 6,6 million 
soʻmgacha miqdorda jarima solishga sabab 
boʻladi.

Yangicha yondashuvlar

SHAFFOF IDISHDAGI 
DAROMAD

— Xalq taʼlimi tizimini 2030-yilgacha rivojlanti
rish konsepsiyasida oʻqitish metodikasini takomil
lashtirish vazifasi belgilangan. Shunga muvofiq, 
oʻtgan vaqtda darsliklarni yangilash boʻyicha 
muayyan ishlar bajarildi. Xususan, ilgʻor xorijiy 
tajribalar asosida 1-4-sinf darslik lari yangidan 
tayyorlandi, — dedi V.Hamidov. — Yangi dars
liklardagi topshiriq va vazifalarni bajarish orqali 
oʻquvchilarimizda boshlangʻich sinflarda bilimni 
baholaydigan PIRLS, TIMSS, EGMA, EGRA kabi 
xalqaro dasturlarning masalalarini yechish mala
ka koʻnikmasi shakllanadi.

Bir qator ilgʻor xorijiy davlatlarda informatika 
fanini kichik yoshdan oʻqitish yoʻlga qoʻyilgan. 
Xususan, Iqtisodiy hamkorlik va taraqqiyot tash
kiloti (OECD)ga aʼzo mamlakatlarning koʻpida 
dasturlash asoslarini 1-sinfdan boshlab oʻqitiladi. 
Bizda ham shu yangilikni joriy qilish uchun ilgʻor 
xorijiy tajriba asosida 1-sinf uchun yangi zamo
naviy informatika darsligi yaratildi.

Darsliklar zamonaviy axborot jamiyatiga mu
vaffaqiyatli moslashish uchun zarur boʻlgan 
koʻnikma va malakani shakllantirishga  qaratilgan. 
Jumladan, tanqidiy fikrlash, muammolarni 

CHURUQQA GAZ KELDI TIL BILISH, 
SERTIFIKAT VA DARAJA

DARSLIKLAR 
YANGIDAN TAYYORLANDI
Yangi oʻquv yili boshlanishiga sanoqli 
kunlar qoldi. Koʻpchilik haligacha 
yangi avlod darsliklari haqida toʻliq 
tasavvurga ega emas. Xoʻsh, yangi 
avlod darsliklari taʼlim sifati oshishi, 
bolalarimizning bilimli, salohiyatli, 
ertangi kunimiz tayanchi boʻlib 
ulgʻayishiga qanchalik xizmat qila oladi? 
Ularda nimalar aks etgan? Taʼlimni 
rivojlantirish respublika ilmiy-metodik 
markazi rahbari Vohid Hamidov bilan 
suhbatda shu savollarga javob izladik.

hal  qilish uchun ijodiy fikrlash, muloqot qilish 
va samarali hamkorlik kabilarni rivojlantirish 
koʻzda tutilgan. Ushbu koʻnikmalarni egallash 
oʻquvchilarga oʻzgaruvchan dunyoda faol ishtirok 
etish, muammolarni hal qilishda analitik yon
dashuvni qoʻllash, yangi gʻoyalarni ishlab chiqish 
va boshqalar bilan muvaffaqiyatli muloqot qilish
ga tayyor boʻlishni oʻrgatadi.

2023/2024-oʻquv yilidan boshlab maktablarda 
oʻqitiladigan kompyuter savodxonligi darslari 
1-sinfda haftasiga 1 soat oʻtilishi koʻzda tutilgan. 
Informatika darsida oʻquvchilar kompyuter bilan 
toʻgʻridan-toʻgʻri ishlashi shart emas. Darsliklarda 
asosan axborot nimaligi, algoritm tushunchasi, 
amallar ketmaketligi kabi bazaviy bilimlar aks 
etgan. Yaʼni yuqori sinflarda informatika fanini 

tushunish uchun kerak boʻladigan boshlangʻich 
tushunchalar berilgan.

Hozir sunʼiy intellekt hayotimizga faol kirib kel-
yapti. Ayniqsa, yuqori sinf oʻquvchilari sunʼiy in
tellekt bilan muloqotga kirishib, oʻzini qiziqtirgan 
savollarga javob olayotgani bor gap. Toʻgʻri savol 
berish, muloqot qilish holatlariga oʻzimiz ham gu
vohmiz. Ushbu jarayon ham bolalarda texnologi
yadan foydalangan holda mantiqiy fikrlash, ijod
korlik va muammolarni hal qilish koʻnikmalarini 
rivojlantirishga yordam beradi. Kelajak avlodni 
tez oʻzgarib borayotgan raqamli dunyoga tay-
yorlash va taʼlim jarayoniga zamonaviy texnologi
yalarni integratsiyalashtirish shuning uchun ham 
suv va havodek zarur.

O‘ZBEKISTON

STRATEGIYASI 2030

Mamlakatimizda daraxtlarni noqonuniy kesganlik uchun jarimalar oshirilishi 
nazarda tutilgan huquqiy hujjat qayta koʻrib chiqiladi. Chunki ushbu holat bilan 
bogʻliq huquqbuzarliklar uchun yangi sanksiyalar koʻzda tutilgan qonun loyihasi 

Prezident tomonidan rad etildi. Deputat va ekspertlar bunga jarimalar miqdorining 
kamligi sabab boʻlishi mumkinligini taʼkidlamoqda.

TANLAMAS IJOD
YOXUD OʻZBEK-QIRGʻIZ 

ADABIY 
TARJIMASHUNOSLIGIGA 

BIR NAZAR

Turkiston zaminida yashagan xalqlar 
oʻrtasidagi doʻstlik 

rishtalarini azaldan biror marta 
xusumat va adovat qilichi uzgan emas. 
Oʻzbek va qirgʻiz xalqlarining adabiy-
madaniy aloqalari ham kecha paydo 
boʻlmagan. Oʻtgan asrda qirgʻiz 
xalqining muhtasham 

eposi — “Manas” oʻzbek tiliga toʻliq 
tarjima qilindi.

Qaror va ijro Hududlar hayoti NuqtaYi nazar

Davomi 6-betda

ENDI KUZ-U QISH XAVOTIR UYGʻOTMAYDI 
DEYISHMOQDA QISHLOQ AHOLISI

Transport infratuzilmasi kengligi va qulayligi 
mamlakat rivojini koʻrsatuvchi, unga qoʻshimcha 
impuls beruvchi muhim omil. Yurtimizda bu sohada 
koʻplab loyihalar amalga oshirilib, avtomobil, aviat-
siya, temir yoʻl, metropoliten kabi barcha tarmoq-
larda yangi obyektlar ishga tushirildi.

Shunday loyihalardan yana biri — “Toshkent-
Sharqiy” aeroportining yangilanishi. Davlatimiz 
rahbari oʻtgan oyda uning qurilishini borib koʻrgan 
edi. Unda berilgan topshiriqlar asosida majmua 
bosh rejasi samaradorlik jihatidan takomillashtiril
di. Xususan,  aeroport hududi 130 gektarga qisqar
tiriladi. Buning evaziga uni saqlab turish xarajatlari 
ham kamayadi.

Hozirda 4 kilometr uzunlikdagi uchish-qoʻnish 
yoʻlagi qurib boʻlingan. Bu yerda 2 ta — yuqori 
martabali mehmonlar uchun hamda biznes-aviat-
siya terminali boʻladi. 25 ta samolyot uchun turar-
goh, angarlar, maʼmuriyat va xizmat koʻrsatish 
binolari barpo etiladi. Aeroport noqulay ob-havo 
sharoitlarida ham uchish-qoʻnishni taʼminlovchi 
ICAO III-A toifasidagi zamonaviy radiotexnika va 
meteorologiya uskunalari bilan jihozlanadi.

Toshkent shahri rivojlangani sari aholi soni 
ham, ularning faolligi ham oshib bormoqda. Buni 
shaxsiy avtomobillar koʻpayib borayotganida ham 
koʻrish mumkin. Lekin, shu bilan birga, shahar 
koʻchalarida tirbandlik ham ortmoqda.

Maʼlumki, bu muammoni hal etishning yoʻli 
— jamoat transportini rivojlantirish, unda yu-
rishni avtomobil haydashdan koʻra qulay qilish. 
Shu maqsadda, Prezidentimiz koʻrsatmasiga 
muvofiq, Toshkent shahriga yangi avtobus va 
elektrobuslar olib kelindi. Yoʻlovchi ta shish 
quvvati oshib, jamoat transportining oraliq 
vaqti qisqardi. 

Shaharda tirbandlikni kamaytirish uchun Tosh
kent metropolitenining oxirgi va serqatnov bekat
lari yonida avtoturargohlar barpo etish rejalashtiril
gan. Maqsad — odamlar shaxsiy avtomobilini shu 
yerda qoldirib, shahar ichkarisiga jamoat transpor
tida borishiga sharoit yaratish.

Shuningdek, taqdimot davomida mamlakatimizda 
energetika quvvatlarini oshirish masalasiga eʼtibor 
qaratildi. Jumladan, poytaxtimizda elektr energiyasi 
tarmoqlarining favqulodda holatlarga bardoshliligini 
mustahkamlash hamda muqobil energiya manbala
rini integratsiya qilish choralari koʻrilmoqda. 

Qayta tiklanuvchi energiya tarmogʻida jami quvvati 
13 ming 777 megavattlik 33 ta loyiha ishlab chiqilgan. 
Shu bilan birga, elektr energiyasi infratuzilmasini ta
komillashtirish va ob-havo sharoitlariga chidamliligini 
oshirish, zaxira quvvatlar hosil qilish, isteʼmolni aqlli 
boshqarish boʻyicha ish olib borilmoqda. 

Taqdimotda Toshkent shahrida sanoatni rivoj
lantirish koʻrsatkichlari va rejalari toʻgʻrisida ham 
axborot berildi. 

Bugungi kunda poytaxtimiz iqtisodiyoti ning 
34 foizdan ziyodi sanoat hissasiga toʻgʻri ke
ladi. Oʻtgan yili 110 trillion soʻmlik mahsulotlar 
ishlab chiqarilgan. Ayniqsa, oziq-ovqat, metal
lurgiya, toʻqimachilik tarmoqlarida oʻsish yuqo
ri boʻlgan.

Bu sohadagi imkoniyatlarni kengaytirish maqsa
dida “Yangihayot” industrial texnoparkini klaster 
tizimiga oʻtkazish taklifi bildirildi. Uning maydoni 
500 gektar boʻlishi, 810 ta korxona joylashtirilishi 
va 100 mingta ish oʻrni yaratilishi moʻljallangan. 
Klaster tizimi yoʻlga qoʻyilishi natijasida ishlab 
chiqarish sifati oshib, transport xarajatlari va tan
narxni kamaytirishga erishiladi.

OʻzA

Prezident Shavkat Mirziyoyev 16-avgust kuni 
transport, energetika va sanoat sohalaridagi loyihalar 

taqdimoti bilan tanishdi.

Qoraqalpogʻistonning Toʻrtkoʻl tumanidagi 
Markazobod mahallasida 340 ta xonadon 
boʻlib, ularda salkam 1900 nafar aholi istiqomat 
qiladi.

— Asosiy vazifamiz xalq dardu tash
vishlariga quloq tutish, aholi muammo
larini oʻrganish va  bartaraf etishga 
koʻmaklashishdan iborat,  — deydi mazkur 
mahalladagi hokim yordamchisi Akmaljon 
Qoʻchqorov. — Mahallamizdagi 340 xo
nadonning 190 tasida yer maydonlari bor. 
Aholining  jami tomorqa yerlari 7,4 gektar. 

Mehnatga layoqatli 1141 nafar fuqarodan 
711 nafarining bandligi taʼminlangan. Ayni 
paytda “Ayollar daftari”, “Yoshlar daftari” va 
“Temir daftar”ga roʻyxatga olingan fuqarolar 
boʻyicha alohida ish olib borilyapti. 

Ha, hokim yordamchisi zimmasiga ulkan 
masʼuliyat yuklangan.  Joriy yilning olti oyida 
hokim yordamchisi saʼy-harakatlari bilan 100 
dan ziyod  aholining bandligi taʼminlandi. Ular-
ning asosiy qismi doimiy, boshqalari  oʻzini oʻzi 
band qilish va haq toʻlanadigan jamoat ishiga 
jalb etildi. 

“Oʻzbekneftgaz” aksiyadorlik jamiyati tomo-
nidan tashkil etilgan press-turda ushbu markaz 
faoliyati, soʻnggi vaqtlarda tizimda amalga 
 oshirilayotgan ishlar va istiqboldagi rejalar xu
susida soʻz bordi. 

— Ilgari maʼlumotlar qogʻozda boʻlgan boʻlsa, 
hozir hamma maʼlumotlar raqamlashtirildi, — 
dedi “Oʻzbekneftgaz” AJ boshqaruvi raisining bi
rinchi oʻrinbosari Behzod Usmonov. —   Albatta, 
tizimni raqamlashtirish natijasida ishimiz yana
da jadallashdi va samaradorlik ortdi. 

Soha mutaxassislari maʼlumotlariga 
koʻra, modellashtirish markazi tomonidan 
2019-2023-yillarda “Oʻzbekneftgaz” AJ tasarru
fidagi 7200 dan ortiq quduq boʻyicha 470 ming-
ga yaqin geologik va texnik maʼlumot, 1400 dan 
ortiq quduq boʻyicha 44 mingta geofizik tadqiqot 
natijalari va 750 ta seysmik maʼlumot raqam
lashtirilgan.

— Yangi konlarni burgʻilash va ulardan gaz 
ishlab chiqarish doimiy rejamizda bor. Joriy yilda 
123 ta yangi kon boʻyicha ishlayapmiz. Ularni 
kapital taʼmirlash orqali moʻljalga erishish maqsa
dida xorijiy kompaniyalar bilan hamkorlik qilmoq-
damiz, — deydi ushbu markaz boʻlim boshligʻi 

Shu oʻrinda aytish lozimki, soʻnggi yillardagi 
islohotlar  tufayli mamlakatimizning olis  hudud
lari  aholisiga  gaz yetkazib  berish borasida 
koʻplab ishlar qilindi. 

Bunda Vazirlar Mahkamasining 2022-yil  23-sen-
tabrdagi “Iqtisodiyot tarmoqlari, ijtimoiy soha obyekt-
lari va koʻp kvartirali uy-joy fondini 2022/2023-yillar 
kuzqish davrida barqaror ishlashga tayyorlashni 
taʼminlash chora-tadbirlari toʻgʻrisida”gi qarori muhim 
dasturilamal boʻldi. Qarorda olis va borish qiyin 
boʻlgan qishloqlarda kuz-qish davrida suyultirilgan 
gaz yetkazib berish va zaxirasini yaratish borasida 
aniq vazifalar belgilab berilgan.  

Xoʻsh, oʻtgan qariyb bir yil ichida qarorda belgi
langan vazifalar ijrosi hududlarda qanday bajarildi? 
Nimalar qilindi-yu, nimalar eʼtibordan chetda qoldi? 
Shu savollarga Buxoro viloyati misolida javob izlay
miz. 

Shofirkon tumani viloyat markazidan salkam 120 
kilometr uzoqda joylashgan. Choʻl kengliklari yozda 
issiq, qishda esa sovib ketadi. Shunga qaramay, 
gazchilar vazifalariga vijdonan yondashib, barcha 
zarur yumushlarni oʻz vaqtida ado etyapti. Bundan 
aholi ham juda mamnun. 

— Yaqin yillargacha  faqat  oʻtin yoqardik. Oʻtin 
topishning oʻzi bir azob edi. Bugun esa xonadonlari-
mizga suyultirilgan gaz yetib keldi. Quvonarli yana 
bir jihati, gaz pulini toʻlash ham osonlashdi. Uch 
yildan buyon toʻlovlarni plastik kartalarda amalga 
oshiryapmiz, — deydi tumanning Churuq ovulida  
istiqomat qiluvchi 74 yoshli onaxon Oybarchin 
 Eshnazarova.

Darhaqiqat, keyingi yillarda gaz taʼminotida 
yuz bergan oʻzgarishlar isteʼmolchilar ishonchini 
oqlamoq da. Xususan, sohaga raqamli texnologiyalar 
kirib kelishi shaffoflikni taʼminladi. Hududlarda aholi
ga gaz tarqatadigan masʼul shaxslarning xarid uchun 
isteʼmolchidan naqd pul qabul qilishiga chek qoʻyildi.  

— Tizimda faoliyat olib borayotgan har bir xodim-
ning oʻz vazifasi bor, — deydi  Buxoro  viloyati gaz 
taʼminoti filiali direktori oʻrinbosari Abduqodir Maqsu
dov. — Ochigʻi, avvallari ballonda qancha gaz boʻlsa 
ham ular bir xil narxda sotilavergan. Bu isteʼmolchilar 
noroziligiga sabab boʻlardi. Endi gaz ballonlari joy-
larga joʻnatilishidan oldin nazorat tarozida oʻlchanadi 
va oʻlchovga qarab narxi belgilanadi. Toʻlovlar yuz 
foiz plastik karta orqali amalga oshiriladi. Bu gazni 
aholiga yetkazib berishda shaffoflikni taʼminlayapti 
va mavjud muammolarning oldi olinishi uchun  xiz
mat qilmoqda. 

Bugun “Hududgaz Buxoro” gaz taʼminoti filiali to
monidan 167 mingdan ziyod isteʼmolchi suyultirilgan 
gaz bilan taʼminlanadi. Ularga soʻnggi olti oyda 14 
ming tonnaga yaqin ushbu mahsulot yetkazib berildi. 

  Biz yuqorida tilga olgan Churuq ovuli aholisi ne
cha yillardan buyon gaz yoʻqligi sabab aziyat chekib, 
qiynalib kelgan. Chorvachilik sohasida oʻziga xos 
tajribasi bilan mashhur boʻlgan churuqliklar soʻnggi 
yillardagi  islohotlar bois,  oʻtin yoqib choy qaynatish
dan  xalos boʻldi.  

— Churuq — choʻl bagʻridagi chorvadorlar 
qishlogʻi. Shu qishloqqa gaz yetkazib berish men
ga yuklangan. Har kuni erta tongdan gaz toʻldirish 
shoxobchasidan chiqib, deyarli 3 soat deganda 
qishloqqa  yetib kelaman, oltmishdan ortiq xonadon
ga gaz ballonlarini tarqataman. Isteʼmolchilarning biz 
haqimizdagi iliq fikrlarini, yoshi ulugʻlarning duosini 

Qaror va ijro

Hududlar hayoti

Press-tur

CHURUQQA GAZ KELDI

“RAQAMLI KON” NIMA?

ENDI KUZ-U QISH XAVOTIR 
UYGʻOTMAYDI DEYISHMOQDA 

QISHLOQ AHOLISI
Yozning jazirama  kunlari chekinib, oʻlkamizga oʻzining qut-barakasi, moʻl-koʻl hosili bilan 
kuz fasli kirib kelishiga ham sanoqli kunlar qoldi. Bu fasl boshlanishi bilan  yurtdoshlarimiz 
izgʻirinli, qor-qirovli  kunlarga taraddud koʻrib, uyini isitish, ovqat pishirish, choy qaynatish 
uchun qulay shart-sharoit yaratish bilan bogʻliq muammolar haqida oʻylay boshlaydi. Ularni 

hal etish uchun esa, birinchi navbatda, gaz va elektr  energiyasi zarur.

Gulichehra DURDIYEVA,
“Yangi O‘zbekiston” muxbiri,
Mohigul ABDULLAYEVA,
“Hududgaz Buxoro” gaz taʼminoti 
filiali matbuot kotibi

eshitib quvonaman. Toʻgʻrisi, xayrli ish qilish baribir 
yaxshi-da, — deydi ovulga gaz ballonlari  yetkazib 
berish bilan shugʻullanuvchi haydovchi Suhrob So
diqov.  

Ha, bugun tizimda talaygina yangiliklar yaratildi. 
Koʻp joylarda ilgarigiday oʻtin izlab sarson boʻlish, 
gaz ballonlarini kutib, sargʻayishlarga barham beril
gan. 

— Gaz ballonlari isteʼmolchilarga  viloyatdagi 
3 ta gaz taʼminoti filiali tasarrufidagi gaz toʻldirish 
shoxobchasi hamda xususiy gaz toʻldirish shoxob
chalari orqali yetkazib berilmoqda, — deydi viloyat 
gaz taʼminoti filiali boʻlim boshligʻi Aziz Rasulov. — 
Har bir gaz balloniga yopishtirilgan maxsus kodli 
yorliq ularning xavfsizligini taʼminlaydi. Gaz toʻldirish 
shoxobchalarining kunlik quvvati 22 tonna boʻlib, 12 
nafar xodim shu ish bilan band. 

Shu kunlarda viloyatdagi gaz toʻldirish shoxobcha
larida ish qizgʻin. Xodimlar oʻz vazifasiga masʼuliyat 
bilan yondashadi. Qorakoʻl tumanidagi “Qorakoʻl” 
gaz toʻldirish shoxobchasida qariyb oʻn   yildan buyon 
faoliyat olib borayotgan chilangar Komiljon Gʻafforov 
ham oʻz kasbining jonkuyarlaridan. 

— Erta tongdan ish boshlaymiz. Mehnatimiz 
mashaqqatli, ammo zavqi boʻlakcha. Odamlardan  
rahmat eshitganingda, duo olganingda charchoq 
chiqib ketadi. Barchamizning maqsadimiz bir — aho
li turmushini yanada yaxshilashga xizmat qilish, — 
deydi u samimiylik bilan. 

 Romitandagi Qizilravot ovuli tuman markazidan 
231 kilometr olisda, ertaklarda aytilganidek, qush 
uchsa qanoti, odam yursa oyogʻi kuyadigan Qizilqum 
kengliklarida joylashgan. Mahalladagi 104 ta oilada 
600 ga yaqin aholi yashaydi. Umumiy maydoni 294 
ming gektarni tashkil etayotgan hududning  aksar 
yeri choʻl va qumliklardan iborat. 

Shunga qaramasdan, soʻnggi yillarda ovul in
fratuzilmasini yaxshilash, unda istiqomat qilayotgan 
yurtdoshlarimiz farovon turmush kechirishi uchun 
qulay shart-sharoit yaratishga eʼtibor  kuchaydi.  
Hududdagi isteʼmolchilarga  “Romitantumangaz” gaz 
taʼminoti boʻlimi xodimlari tomonidan  oʻz vaqtida gaz 
ballonlari yetkazib berilyapti. Bu borada taʼminot va 
muammolarni bartaraf etish toʻliq nazoratga olingan. 

— Yoshligimiz qiyinchiliklar bilan oʻtib ketdi. Biz 
tabiiy gazdan foydalanmaganmiz,  choʻlning issigʻida,  
qishning qahratonida  uy isitish, qozon qaynatish 
oson kechmagan,  — deydi 70 yoshli otaxon Dusbay 
Kartpanbetov. — Yaratganga shukr, endi tutun hidi
dan boʻgʻilmayapmiz. Baraka topgur gazchilar bal
lonlarni oʻz vaqtida  kechiktirmasdan olib kelyapti.  

Darhaqiqat, avvallari aholidan maishiy gaz ballon
lari yigʻib olinib, maʼlum vaqt oraligʻidagina toʻldirib 
berilar edi. Endilikda gaz idorasining zaxira gaz bal
lonlari toʻldirilgan holda olib kelinib, aholining tugagan 
gaz ballonlari peshma-pesh almashtirib berilmoq da. 
Bu bilan xalqimizga katta qulaylik yaratildi. 

Viloyatning Turkmanistonga tutash Olot tumani
dagi  33 ta mahalla ham  suyultirilgan gaz bilan 
taʼminlangan. Ularga boshqa isteʼmolchilar qatori oʻz 
vaqtida gaz ballonlari yetkazib berilmoqda. 

 — Mahallamiz aholisi 2018-yildan boshlab gaz 
balloni bilan toʻliq taʼminlanyapti. Bu borada muam
mo yoʻq. Qandaydir nosozlik boʻlsa, darhol 104 
raqami orqali murojaat qilamiz, tezda kelib tuzatib 
ketishadi. Umuman, bu borada ijobiy oʻzgarishlar tur
mush sharoitimizda koʻrinib turibdi, — deydi Chovdur 
mahallasi faoli Olim Xudoyberdiyev. 

Albatta, maqolani oʻqigan kishida tizimda 
muammolar yoʻqmi, degan savol tugʻilishi tabiiy. Bor, 
ammo  oz fursat ichida mavjud muammolar bartaraf 
etilib, keng koʻlamli islohotlar  natijasi boʻy koʻrsata 
boshladi. Bu esa odamlarda ertaga bugungidan ham 
yaxshi yashashiga umid uygʻotmoqda. 

MANSABDOR EMAS,  

MAHALLANING DASTYORI

Oilaviy tadbirkorlik dasturi doirasida 39 jis
moniy va yuridik shaxsga 698 million soʻm 
kredit ajratilgan. Banklar tomonidan berilayot-
gan mikrokreditlar esa mahallada oʻz tadbir
korlik faoliyatini yoʻlga qoʻyish, shu orqali oila 
aʼzolari yoki 3-4 nafar fuqaroning bandligini 
taʼminlash imkonini beryapti.

Akmaljon Qoʻchqorov tavsiyasi asosida ma
hallada istiqomat  qiluvchi  Qunduz Nurumbe
tova “Musa Rustamov shirinliklari” oilaviy kor-
xonasini ochib,  qandolat mahsulotlari ishlab 
chiqarishni yoʻlga qoʻydi. Buning uchun unga 

“Agrobank” ATB hududiy filiali tomonidan 33 mil
lion soʻm imtiyozli kredit ajratildi.  Bu mablagʻga  
oʻzi ham yana 25 million soʻm qoʻshib, korxo
nani ishga tushirdi. Tabiiyki, mahalladagi bir ne
cha ishsiz fuqaroning bandligi taʼminlandi.

— Hamma ham birinchi galda oilasi toʻkinligi, 
farzandlari yaxshi taʼlim-tarbiya olishiga yetarli 
sharoit yaratishga intilib yashaydi, — deydi 
Qunduz Nurumbetova. — Hokim yordamchisi 
oilaviy sharoitimni oʻrganib, “Agrobank”ning  tu
man filialidan “Har bir oila — tadbirkor” davlat 
dasturi asosida imtiyozli kredit olishda amaliy 

yordam berdi. Eng muhimi, shu mablagʻni 
ishlab chiqarish yoʻnalishiga  yoʻnaltirishda ke-
rakli yoʻl-yoʻriq koʻrsatdi. Kelajakda tadbirkorlik 
faoliyatimni yanada  rivojlantirishni oʻz oldimga 
maqsad qilib qoʻyganman. Xudo xohlasa, xalqi-
mizga manzur boʻladigan har xil sifatli qandolat 
mahsulotlari ishlab chiqaramiz. 

Ha, islohotlar samarasi aholi turmushida 
ham aks etyapti.  Buni Markazobod  mahal
lasida  amalga oshirilayotgan keng koʻlamli 
chora-tadbirlar misolida ham koʻrish mum
kin. Jumladan, “Ayollar  daftari”ga kiritilgan va 
tadbirkorlikni yoʻlga qoʻyish istagida boʻlgan 
13 nafar xotin-qizga hokim yordamchisining 
koʻmagida bir necha yoʻnalishlarda oilaviy tad
birkorlik bilan shugʻullanishi uchun 176 million 
soʻm imtiyozli kreditlar ajratildi.

 Ishsiz fuqaro Barno Alimovaga novvoylik 
faoliyatini yoʻlga qoʻyishi uchun bankdan 33 
million soʻm imtiyozli kredit berilib, u oʻz uyida 
novvoyxona ochgani va shu orqali oilasi daro
mad manbaiga ega boʻlgani bunga birgina mi
sol boʻla oladi.  

Tikuvchilik va toʻquvchilik faoliyatini yoʻlga 
qoʻyish uchun mahalla fuqarolar yigʻini binosi
dan bitta xona ajratilib, bu yerda ijtimoiy daftar
larda turuvchi 20 nafarga yaqin xotin-qiz kasb-
hunarga bepul  oʻrgatilmoqda.

Ayni paytda mahallada 8 ta yuridik va 5 ta 
yakka tartibdagi tadbirkorlik subyekti davlat 
roʻyxatidan oʻtkazilgan. Hokim yordamchisi to
monidan shakllantirilgan  “mahallabay” mikro 
loyihalarning uchtasi ishga tushirildi va oʻn na
farga yaqin fuqaro ish bilan taʼminlandi.  

Hozir mahalla hududida sanoat yoʻnalishida 
12, qishloq xoʻjaligi yoʻnalishida 19, xizmat 
koʻrsatish yoʻnalishida  46, jami 77 kichik 
tadbirkor faoliyat olib bormoqda. Bu yomon 
koʻrsatkich emas.

 Hududda yirik korxonalar mavjud boʻlmasa-
da, aholiga xizmat koʻrsatish hamda oʻzini oʻzi 
band qilish orqali roʻzgʻor tebratishga imkoni
yat, shart-sharoit yaratilmoqda. Tadbirkorlik 
faoliyatini boshlash istagida boʻlgan fuqarolar 
esa koʻpchilik. Ularning ehtiyojlaridan kelib 
chiqqan holda, subsidiya yoki imtiyozli kreditlar 
ajratilyapti.

Biz shu mavzuni yoritishda bejiz mazkur 
mahalla va uning hokim yordamchisi faoliyati 
haqida soʻz yuritmadik. Akmal Qoʻchqorov 
2022-yilda Oʻzbekiston Kasaba uyushmalari 
federatsiyasi tomonidan tashkil etilgan “Eng 
yaxshi hokim yordamchisi” respublika tanlovi-
ning Qoraqalpogʻiston Respublikasi bosqichida 
uchinchi oʻrinni egallab, eng yaxshi hokim yor
damchilari safida eʼtirof etilgan. U oʻzini hech 
qachon mansabdor his etmaydi. Lavozimi haqi-
da soʻraganlarga kamtarlik bilan “Men mahal
laning dastyoriman”, deydi qilayotgan ishidan 
faxrlanib.

Minajatdin QUTLIMURATOV,
“Yangi O‘zbekiston” muxbiri

“Oʻzbekneftgaz” AJ tomonidan “Raqamli kon” konsepsiyasi amalga oshirila 
boshlandi. Konsepsiya boʻyicha uglevodorod konlarini 3D usulda modellashtirish, 

maʼlumotlarni raqamlashtirish va yagona maʼlumotlar bazasini shakllantirish hamda 
yuritish maqsadida “Oʻzbekneftgaz” AJ tarixida ilk marta zamonaviy talablarga mos 

keladigan “OPEN-SPACE” modellashtirish markazi barpo etildi.

Anvar Murotov. — Gaz qazib olish va ishlab 
chiqarish jarayoni ham raqamlashtiriladi. Bu 
borada “Ye-kon” loyihasi joriy qilinmoqda. Bunda 
har bir kon hududida gaz ishlab chiqarishni on
layn koʻrib turish va ularda zarur ishlarni amalga 
oshirish imkoni boʻladi. Eʼtiborlisi, maʼlumotlarni 
yaxlit tizimda birlashtirish asosida Oʻzbekiston 
neft va gaz sanoatining yagona milliy maʼlumotlar 
bazasi yaratildi. Milliy maʼlumotlar bazasini loyi
halashtirish, zarur moddiytexnik resurslarni yet
kazib berish, ularni oʻrnatish va ishga tushirishda 
AQSHning “Schlumberger” kompaniyasi bilan 
hamkorlik qilindi. Hozir  uglevodorod konlarining 
raqamli 3D geologik va gidrodinamik modellarini 
tuzish va ishlab chiqarishga bosqichma-bosqich 
tatbiq etish ishlari amalga oshirilmoqda. Yer osti 
geologik maʼlumotlarini raqamlashtirish orqali 
122 ta konning raqamli geologik, 83 ta konning 
gidrodinamik, 52 ta konning yer usti tarmoq 
modellari, 6 ta integral, 2 ta regional modeli va 
4 ta konning “Techlog” loyihasi ishlab chiqildi. 
Modellashtirishning afzalligi shundaki, raqamli 
geologik, gidrodinamik va tarmoq modellar ish
lab chiqarishga tatbiq qilinishi natijasida mavjud 
xatarlar kamayishiga erishildi. 

Xususan, Quyi sharqiy Berdaq, Quyi Surgil, 
Shoʻrtan, Dengizkoʻl, Alan, Tegirmon, Qulbesh
kak, Doyaxotin va boshqa koʻplab konlardagi 
burgʻilash uchun moʻljallangan 150 dan ortiq 
quduqning loyihaviy joylashuv oʻrni qayta koʻrib 
chiqilib, istiqboli yuqori joylarga oʻzgartirildi va 
konstruksiyasi optimizatsiya qilinib, ijobiy natija
ga erishilmoqda. Ishlatilayotgan konlarda geo-
logik xatar ilgari 40-45 foiz boʻlsa, hozir 5-10 
foizgacha kamaytirildi. Raqamli transformatsiya 
natijasida olingan samara 66,7 million dollarni 
tashkil etdi.

Tadbir doirasida soha mutasaddilari, markaz 
tomonidan joriy yilda konlarning geologik va 
gidrodinamik modellaridan tashqari ularning 
tarmoq va regional modellarini yaratish hamda 
ishlab chiqarishga integratsiya qilish ishlari 
amalga oshirilishi haqida ham toʻliq maʼlumot 
berdi.

  Joriy yilda yangi ochiladigan barcha kon
larning geologik modeli, 28 ta konning gidro
dinamik modeli, 40 ta konning tarmoq mode-
li, shuningdek, Muborak va Shoʻrtan neftgaz 
hududlari boʻyicha hamda Buxoro — Xiva re
gioni rif tizimiga oid jami 3 ta regional model 
tuziladi.

Presstur doirasida jamiyat boshqaruvi raisi 
Ulugʻbek Nazarov “Oʻzbekneftgaz” AJ konlarini 
raqamlashtirish boʻyicha “E-kon” loyihasining 
maqsadi va undan kutilayotgan natijalar xusu
sida maʼlumot berdi.

— “OʻZLITINEFTGAZ” AJ konlarning 
ekspluatatsiya koʻrsatkichlarini prognoz qi-
lish vositalari yordamida jadal surʼatlarda 
uglevodorod xomashyosi qazib olish tizimini 
tezkor tahlil qilish va boshqarish boʻyicha 
dasturiy-texnik kompleks ishlab chiqmoqda. 
Bu tizimning maqsadi yer usti jihozlash tizim
lari bilan integratsiyalashgan tarzda tabiiy gaz 
qazib olishni toʻliq axborotlashtirish va raqam
lashtirishdan iborat. 

Bu orqali konlardagi qazib olingan tabiiy 
gazni yoʻldosh suvdan ajratish, favqulodda 
vaziyatlarning oldini olish va bartaraf etish, har 
bir quduqning texnologik ish rejimini, umuman, 
konlarni optimallashtirish boʻyicha quduq unum
dorligining haqiqiy qiymatini hisobga olishga eri
shiladi. Bugungi kunga qadar “Ye-kon” bazaviy 
dasturiy-texnik kompleksi, shuningdek, konlarni 
raqamlashtirishning yer usti jihozlashni tezkor 
boshqarish tizimi (SCADA) ishlab chiqilgan.

Gulichehra Sattor qizi,
 “Yangi O‘zbekiston” muxbiri

Yurtimizda tadbirkorlikni rivojlantirish, aholi bandligini taʼminlash va 
kambagʻallikni qisqartirish maqsadida  mahalla fuqarolar yigʻinlarida hokim 

yordamchisi lavozimi tashkil etilib, mazkur vazifaga salohiyatli kadrlar tayinlanayotgani 
bejiz emas. Zero, bu  odamlar hayotini yaxshilashga zamin yaratmoqda.  

2023-yil 17-avgust, 163-son



3YANGI O‘ZBEKISTON

Bugungi Oʻzbekistonning ijtimoiy siyosati zamirida ham 
fuqarolarni katta-katta maqsadlar sari ruhlantirish maqsadi 
jamlangan. Buning uchun huquqiy, iqtisodiy va maʼnaviy 
asoslar hozirlangan va bu jarayon tizimli davom etmoqda. 
Jumladan, yangi tahrirda qabul qilingan Konstitutsiyamiz
da Oʻzbekistonning ijtimoiy davlat sifatidagi maqomi bel
gilandi. Bundan tashqari, Yangi Oʻzbekistonning taraqqiyot 
strategiyasida ham adolatli ijtimoiy siyosat yuritish, inson 
kapitalini rivojlantirishga asosiy eʼtibor qaratilgan.

Shu kunlarda yana bir muhim rivojlanish pallasidamiz. 
Tegishli platformalarda Prezidentning “Oʻzbekiston — 2030” 
strategiyasi toʻgʻrisida”gi farmoni, “Oʻzbekiston — 2030” 
strategiyasini 2023-yilda sifatli va oʻz vaqtida amalga oshirish 
chora-tadbirlari toʻgʻrisida”gi qarori hamda “Oʻzbekiston — 
2030” strategiyasi loyihalari muhokamada boʻlib turibdi.

Albatta, bu loyihalarga xalqimiz alohida qiziqish bilan 
qaramoqda. Buni muhokamaga kelib tushayotgan takliflar
dan ham bilish mumkin. Chunki xalqimizning oʻz fikr-mulo
hazalari, taklif va tashabbuslari inobatga olinishiga ishonchi 
ortgan.

Biz bugun “Oʻzbekiston — 2030” strategiyasining birin
chi — har bir insonga oʻz salohiyatini roʻyobga chiqarishi 
uchun munosib sharoitlarni yaratish deb nomlangan va 44 
maqsadni oʻz ichiga olgan yoʻnalishda koʻzda tutilgan taʼlim 
tizimi islohotlari mohiyati haqida toʻxtalmoqchimiz. Zero, 
bugungi globallashuv davrida taʼlim masalasi barchamiz 
uchun nihoyatda muhim va ahamiyatlidir.

Maktabgacha taʼlim tizimini yangi bosqichga olib chiqish 
hamda bolalarning toʻliq qamrovini taʼminlash maqsadida 
2030-yilgacha bolalarning maktabgacha taʼlim va tayyor
lov guruhlari bilan qamrov darajasini 100 foizga yetkazish 
marrasi koʻzlanmoqda.

Eʼtibor bering, bu yerda 100 foizlik koʻrsatkich haqida 
gap ketmoqda. Yaqin yillargacha biz shunday boʻlishi mum
kinligi haqida yorugʻ tasavvurga ega emasdik. Chunki ha
yotdagi real manzaralar va maktabgacha taʼlim tizimidagi 
holat koʻp narsalarni orzu qilishga ham yoʻl qoʻymas edi.

Bu dunyoda ota-ona borki, farzandini har tomonlama 
sogʻlom, hech kimdan kam qilmasdan, esli-hushli qilib 
voyaga yetkazishni orzu qiladi. Shu orzuning eng boshida 
esa farzandini bogʻchaga berish masalasi turadi. Endi bir 
oʻylab koʻring, agar biz maktabgacha yoshdagi barcha far
zandlarimizni bogʻcha taʼlimi bilan qamrab olsak, yurtimiz
dagi barcha ota-onalarning katta bir orzusi roʻyobga chiqi-
shiga erishamiz. Va bu, oʻz navbatida, jamiyatda koʻtarinki 
kayfiyat va hayotdan rozilik muhitiga asos boʻlib xizmat 

Masalan, yalpi ichki mahsulot hajmini ikki 
barobar oshirish va shu orqali aholi jon boshi
ga toʻgʻri keladigan daromadni 4000 dollarga 
yetkazish maqsadini olaylik. Bu boradagi 
loyihalar iqtisodiyotning barcha sohalarini ri-
vojlantirishga turtki boʻladi. Pirovardida, aholi 
farovonligini oshirishga zamin yaratadi.

QAYSI SOHALARDA ORTDA QOLYAPMIZ?

Singapur taraqqiyoti asoschisi Li Kuan Yu “Ijtimoiy 
siyosatimiz odamlarni oʻz ishlarida eng yuqori 
natijalarga erishishga undaydi”, degan edi. Buning 
zamirida farzandlarni ota-onalarining masʼuliyatsiz xatti-
harakatini takrorlashdan asrashga boʻlgan katta ijtimoiy-
siyosiy iroda borligini shahar-davlat rivojlanish yoʻlini 
tahliliy oʻrgangan har bir kishi sezishi qiyin emas.

Lutfulla SUVONOV,
“Yangi O‘zbekiston” muxbiri

qiladi. Qolaversa, mamlakatimiz yoshlarining barkamol 
avlod boʻlib voyaga yetishi uchun mustahkam tamal toshi 
qoʻygan boʻlamiz.

“Oʻzbekiston — 2030”da yana bir muhim masala — 
umumiy oʻrta taʼlim tizimida “Taʼlim uchun qulay muhit” das
turini amalga oshirish maqsadi koʻzda tutilmoqda.

Unga koʻra, 2023/2024-oʻquv yilidan boshlab har yili 500 
ming yangi quvvatlarni tashkil etib borish, oʻquv oʻrinlari so
nini 7,5 milliongacha yetkazish, barcha umumiy oʻrta taʼlim 
muassasalarini toza ichimlik suv va zamonaviy sanitariya-
gigiyena infratuzilmasi bilan toʻliq taʼminlash, 2,5 million 
oʻquvchi oʻrniga ega maktablar qurishga 8 milliard dollar 
ajratish maqsad qilingan.

Bu islohotlar maktabgacha taʼlim tizimidagi marralarning 
mantiqiy va uzviy davomi sifatida ahamiyatlidir. Maktablarni 
toza ichimlik suv va zamonaviy sanitariya-gigiyena infratu-

zilmasi bilan toʻliq taʼminlashning oʻziyoq sogʻlom avlod tarbi
yasida qanchalik muhim ekanini bugungi sharoitda anglashi
miz gʻoyat muhim. Chunki iqlim oʻzgarishlari, atrof-muhitning 
bugungi tahlikali holati taʼsirida keyingi yillarda yangi infeksi
yalar tarqalayotgani, davosi mushkul boʻlgan kasalliklar endi 
yoshlarda ham uchrayotgani hech kimga sir emas. 

Shunday vaziyatda kunning yarmini, baʼzan asosiy qis
mini taʼlim muassasalarida oʻtkazadigan farzandlarimiz sa
lomatligi maktabda ham eʼtiborga olinishini davlatimizning 
yosh avlodga nihoyatda katta gʻamxoʻrligi sifatida qabul 
qilamiz.

Yana bir muhim maqsad — pedagog kadrlar maqomini 
oshirish, ularning bilimi va malakasini xalqaro standartlarga 
muvofiqlashtirish ham zamon talabi sifatida kun tartibiga 
qoʻyilmoqda. 

Buning uchun ming nafar tarbiyachi va oʻqituvchini xori
jiy mamlakatlarga malaka oshirish va stajirovkaga yuborish, 
boshlangʻich sinf oʻqituvchilarining oʻquv yuklamasini 16 
soat, yuqori sinf oʻqituvchilariga esa 18 soat etib belgilash, 
maktabgacha va umumiy oʻrta taʼlim muassasalari peda
gog xodimlari ish haqini 2 barobar oshirish, maktabgacha 
va umumiy oʻrta taʼlim tashkilotlarining 500 ming xodimi 
malakasini uzluksiz oshirib borish rejalashtirilmoqda.

Endi oʻylab koʻring, xorijda malaka oshirib qaytgan, oʻquv 
yuklamasi kamaygan, ish haqi sezilarli oshgan oʻqituvchining 
dunyoqarashi, oʻz kasbiga, taʼlim tizimiga, oʻquvchilariga 
munosabati qanchalik ijobiy tomonga oʻzgaradi. Bu bilan 
taʼlim sifati va samaradorligi ortib boraveradi.

Umuman olganda, “Oʻzbekiston — 2030” strategiyasi 
birinchi yoʻnalishidagi 44 maqsadni amalga oshirish jami
yatda yuksak salohiyat formulasiga asos boʻlishi kutilmoq-
da. Bu formulaning hayotiyligi shundaki, farzand tugʻilishi 
va uning har tomonlama sogʻlom voyaga yetishi bilan 
shakllangan mukammallik muhiti jamiyatimizning yangi 
koʻtarinki qiyofasiga asos boʻladi. Shu tariqa, biz koʻzlagan 
Uchinchi Renessans hodisasiga ishonchli va asosli zamin 
yaratiladi. 

ULARNI ANIQ MAQSADLAR BILAN 

RIVOJLANTIRISHGA OID AYRIM FIKRLAR 

“Oʻzbekiston – 2030” strategiyasi loyihasida barqaror iqtisodiy 
oʻsish orqali aholi farovonligini taʼminlash maqsadlari qoʻyilgan. 
Ularning barchasi toʻgʻridan-toʻgʻri aholi daromadini oshirishga 
bogʻliq boʻlmasligi mumkin, ammo qaysidir jihati bilan shu 
maqsadga bevosita yoki bilvosita taʼsir koʻrsatadi.

Furqat YUNUSOV,
 “Taraqqiyot strategiyasi” markazi bo‘lim boshlig‘i

Yana bir muhim maqsad — mam
lakatda yalpi ichki mahsulot hajmini oshi-
rish orqali daromadi oʻrtachadan yuqori 
boʻlgan davlatlar qatoriga kirish. Bu bora
dagi loyihalar orqali mamlakatimizga in
vestitsiyalarni koʻproq jalb etish imkoni
yati yaratiladi. Zamonaviy mexanizmlar 

takomillashtirilishi natijasida xorijiy inves
torlarning yurtimizga qiziqishi ham ortib 
boradi. 

Yillik oʻrtacha oʻsishni 6-7 foiz darajada 
saqlab turish, inflyatsiyani 5-6 foizdan oshi-
rmaslikni taʼminlash ham koʻzda tutilgan. 
Bu imkoniyatlar iqtisodiyot oʻsishiga taʼsir 
koʻrsatadi. Shu orqali tadbirkorlar va inves
torlarning erkin faoliyat yuritishi taʼminlanadi. 

Investitsiyalarni faol jalb qilish boʻyicha 
izchil islohotlar amalga oshirilmoqda. Bu-
ning samarasi oʻlaroq, yuqori natijalarga eri-
shilyapti. “Oʻzbekiston — 2030” loyihasida 
bu jabhadagi ishlarni yanada rivojlantirish 
koʻzda tutilgan. Xususan, kelgusi yetti yilda 
umumiy miqdorda 250 milliard dollarlik in
vestitsiya jalb qilish moʻljallangan. 

Ushbu hujjatda qimmatli qogʻozlar bo
zorini rivojlantirish borasida muhim chora-
tadbirlar belgilangani ham bejiz emas. Zero, 
ushbu tarmoq rivoji mamlakat iqtisodiyo
tini taraqqiy ettirish va aholi farovonligini 
oshirishda muhim omillardan biri. Ammo 
mamlakatimizda fond bozori haligacha yax

shi rivojlanmagan. Tahlilchilar fikricha, yalpi 
ichki mahsulotga nisbatan taxminan 0,1 
foizni tashkil etadi. Holbuki, bu tarmoq rivoj-
langan davlatlarda katta ulushga ega. Shu 
bois, Oʻzbekistonda ham qimmatli qogʻozlar 
bozorini rivojlantirish orqali investitsiya
lar oqimini kuchaytirish ustuvor vazifamiz 
sanaladi. 

Iqtisodiyotda “investitsiya portfeli” degan 
tushuncha bor. Bu mamlakatdagi katta-katta 
kompaniyalar aksiyalarini xorijdan turib so
tib olish orqali mulkdor boʻlishni xohlaydigan 
investorlarga keng yoʻl ochishi mumkin. 
Loyihada belgilangan vazifalar oʻz vaqtida 
ijro etilishi bu yoʻnalishda muhim istiqbol
larni ochadi, deb umid qilsa boʻladi.

Har bir inson halol mehnati ortidan yaxshi 
daromad olishni, farovon hayot kechirish, 
farzandlariga arzirli meros qoldirishni orzu 
qiladi. Soʻnggi yillardagi iqtisodiy islohotlar 
xalqimizning bu orzulari ushalishi uchun 
qulay imkoniyat yaratmoqda. Xususan, 
mamlakatimizdagi islohotlar iqtisodiyotning 
barqaror rivojlanishi, oʻrta sinf va fuqarolik 
jamiyatini shakllantirish uchun qulay sharoit 
yaratmoqda. “Xalq IPO”si degan tushun-
cha ham ana shunday islohotlar mahsuli 
sifatida yuzaga chiqdi. Endi davlat ulushi 
yuqori boʻlgan sanoat korxonalarini xususiy-
lashtirish jarayonida mulkdor sifatida ulush 

kiritish mumkin boʻladi. Bu xalqimiz mulk
dor boʻlishiga, yurtimiz rivoji uchun inves
titsiya kiritishiga imkon beradi. Loyihada bu 
boradagi ishlarni yanada rivojlantirish bilan 
bogʻliq muhim chora-tadbirlar aks etgani 
ayni muddaodir. 

Bundan tashqari, davlat mulkini xu
susiylashtirishda mahalliy investorlarga 
ham xorijiy investorlarga berilganidan kam 
boʻlmagan imtiyoz taqdim etish koʻzda tu
tilmoqda. Bularning barchasi yurtimizda 
tadbirkorlikni rivojlantirish, xalqimizning mu
nosib hayot kechirishi uchun qulay sharoit 
yaratishga xizmat qiladi. 

Raqamli texnologiyalarni rivojlantirgan 
holda mamlakatni mintaqaviy IT habga 
aylantirish ham islohotlarning ustuvor 
yoʻnalishidir. Bu jabhada koʻplab zamonaviy 
loyihalar hayotga tatbiq etilyapti, IT parklar 
qurilyapti va tabiiyki, iqtisodiyot rivojiga katta 
turtki boʻlyapti. Kelgusida bu ishlar ham rivoj-
lantiriladi, mavjud infratuzilmalar takomil
lashadi. Bundan tashqari, IT sohada taʼlim 
sifati yuksaltirish, “maktab — OTM — IT” 
birligidan iborat xizmatlar zanjirini yaratish 
koʻzda tutil yapti. Yurtimizning turli hudud
larida aholi punktlarini internet bilan qamrab 
olish, tezligini oshirish choralari koʻriladi. Bu 
nafaqat raqamli iqtisodiyot, balki barcha so
halar rivojini nazarda tutadi. 

O‘ZBEKISTON

STRATEGIYASI 2030

QIRQ TOʻRT MAQSADDA 
JAMLANGAN 

SALOHIYAT FORMULASI

Endi bevosita “Oʻzbekiston — 2030” strate
giyasi loyihasida taklif etilayotgan vazifalarga 
toʻxtalsak. Strategiya 5 yoʻnalishni koʻzda tut
gan. Birinchi yoʻnalish “har bir insonga oʻz sa
lohiyatini roʻyobga chiqarishi uchun munosib 
sharoitlarni yaratish”ga qaratilgan boʻlib, bu 
boradagi muhim masalalar nazarda tutilmoqda. 
Misol uchun, umumiy oʻrta taʼlim tizimida joriy 
yildan boshlab har yili 500 ming yangi quvvat 
tashkil etish koʻzlanmoqda. Buning natijasida 
kelgusi yetti yilda 3,5 million oʻquvchi oʻrni 
yaratiladi. Maktabgacha taʼlim qamrovini 100 
foizga, oliy taʼlim qamrovini kamida 50 foizga 
yetkazish kabi muhim maqsadlar belgilangan. 
Eng asosiysi, ushbu strategiya doirasida taʼlim 
sohasiga eʼtibor eng birlamchi masala sifatida 
koʻrilmoqda.

Inson kapitalini rivojlantirishga doir islohotlar 
jarayonida tibbiyotni yanada rivojlantirishga alo
hida eʼtibor qaratiladi. Ushbu sohada 700 ta po

liklinika barpo etish, 28 ming shifo oʻrni yaratish, 
16 ming shifokor shtati tashkil etish taklif etilmoq-
da. Tugʻuruq oʻrinlari sonini 35 foiz oshirish na-
zarda tutilmoqda.

Birinchi yoʻnalishda aholining ijtimoiy himoya
ga muhtoj qatlamini qoʻllab-quvvatlashga qaratil
gan kompleks vazifalar ham qayd etilgan. Misol 
uchun, nogironligi boʻlgan muhtoj shaxslarni si
fatli va zamonaviy protez-ortopediya buyumlari 
bilan taʼminlash darajasini 100 foizga yetkazish 
belgilangan. Yoshlarning zamonaviy kasblar bi
lan mashgʻul boʻlishini taʼminlash uchun har bir 
viloyatda 1 tadan “Kreativ park” ochish, ularga 
yiliga kamida 40 ming yosh jalb qilinadi. Umu
man olganda, birinchi yoʻnalishda xalqimiz 
uchun oʻz imkoniyatlaridan samarali foydala-
nishga koʻmaklashuvchi yaxlit tizim shakllantirish 
maqsad qilingan.

Ikkinchi yoʻnalishda barqaror iqtisodiy oʻsish 
orqali aholi farovonligini taʼminlash masalalarida 
qator takliflar ilgari surilgan. Xususan, kelgusi 
yetti yilda yalpi ichki mahsulot hajmini 160 mil

O‘ZGARISHLAR UCHUN 

XALQCHIL YONDASHUV

Bobur BEKMURODOV,
“Yuksalish” umummilliy 
harakati raisi

liard dollarga va aholi jon boshiga daromad
larni 4 ming dollarga yetkazish rejalashtirilgan. 
Oʻtgan yili ilk bor mamlakatimiz YIM hajmi 80 
milliard dollarlik marraga yetgan edi. 2030-yil
gacha ushbu koʻrsatkichni 2 barobar oshirish 
belgilanmoqda. Qolaversa, inflyatsiya darajasi 
5-6 foizdan oshmasligini taʼminlash, kredit foizla
rini 10-12 foizgacha tushirish, kamida 3 ta tijo
rat bankida islom moliyasi mezon va tartiblarini 
joriy etish, jamoat transportini toʻliq ekologik toza 
yoqilgʻiga oʻtkazish, 56 ming kilometr yoʻl qurish 
va taʼmirlash, 17 turdagi davlat monopoliyasini 
bekor qilish kabi iqtisodiy masalalar yuqoridagi 
marraga yetish uchun  muhim hisoblanadi.

Keltirilgan misollar strategiyada belgilan
gan iqtisodiy maqsadlarning bir qismi, xolos. 

Bundan tashqari, sanoat, turizm, qurilish, ener-
getikani rivojlantirish  masalalarida ham qator 
choralar nazarda tutilmoqda. Hech bir iqtisodiy 

koʻrsatkichni boshqasidan ustun yoki ahamiyati 
pastroq, deb boʻlmaydi. Har bir maqsad chuqur 
oʻylangan va bir-birini toʻldiradi. 

Shu oʻrinda aholini uy-joy bilan taʼminlash 
masalasiga alohida toʻxtalmoqchiman. Chunki 
oʻtgan yillarda yurtimizda rekord darajada yan
gi uy-joylar qurildi. Bularning barchasi iqtisodiy 
oʻsishda muhim ahamiyat kasb etdi. Bu islohot
lar jadalligini taʼminlash maqsadida strategiya 
doirasida jismoniy shaxslar tomonidan sotib olin
gan yangi uy-joylar uchun toʻlangan qoʻshilgan 
qiymat soligʻining 50 foizini toʻlab berish taklif 
etildi. Oʻylaymanki, bu omil ham xalqimiz vatan 
ichra kichik vataniga ega boʻlishida muhim rol 
oʻynaydi.

Uchinchi — suv resurslarini tejash va atrof-
muhitni muhofaza qilish yoʻnalishida ham dol
zarb maqsadlar rejalashtirilgan. Ekologiya va 
suv tanqisligi muammolari bugun har qachongi
dan muhim ahamiyat kasb etmoqda. Shundan 
kelib chiqqan holda, bu muammolar strate
giyada alohida yoʻnalishda aks  ettirilmoqda. 

Jumladan, suv ishlatish samaradorligini 25 foiz 
oshirish, barcha ekin maydonlarini toʻliq suv 
tejaydigan texnologiyalarga, ichki sugʻorish tar
moqlarining 50 foizini yopiq quvurli sugʻorish 
tizimlariga oʻtkazish, yirik nasos stansiyalarini 
davlatxususiy sherikligiga berish maqsadi bel
gilangan. Shuningdek, har yili 200 million tup 
daraxt ekib borish va respublikada yashillik da
rajasini 30 foizga yetkazish, byudjet mablagʻlari 
hisobidan ekiladigan har bir daraxtni parvarish 
qilish va sugʻorish tizimini yaratish kabi chora-
tadbirlar nazarda tutilgan.

Yana bir muhim masala. Qattiq maishiy 
chiqin dilarni toʻplash va olib chiqish xizmatlari 
bilan qamrab olish darajasini 100 foizga, chiqin
dilarni qayta ishlash darajasini 65 foizga oshirish 
ham alohida maqsadlar qatoridan oʻrin olgan. 
Umuman, mazkur yoʻnalish keng jamoatchilik 
fikri asosida shakllantirildi, desak mubolagʻa 
boʻlmaydi. Chunki ekologik muammolar yil sayin 
chuqurlashib bormoqda.

Toʻrtinchi yoʻnalish qonun ustuvorligini 
taʼminlash, xalq xizmatidagi davlat boshqa
ruvini tashkil etishni nazarda tutadi. Mazkur 
yoʻnalishda ham fundamental islohotlar taklif 

etilmoqda. Ularning muhimligi shundaki, xalqi-
mizga toʻgʻridan-toʻgʻri boshqaruv qarorlarini 
qabul qilish imkonini berish, boshqaruvni no
markazlashtirish kabi masalalar nazarda tutil
gan. Masalan, eng muvaffaqiyatli loyihalar qato
rida boʻlgan tashabbusli byudjetlashtirish uchun 
ajratiladigan mablagʻ hajmini 24 trillion soʻmga 
yetkazish belgilangan.

Mahalla mablagʻlarini aholi ovoziga koʻra, 
infratuzilma loyihalariga yoʻnaltirish amaliyotini 
joriy qilib, muammolarni hal etish uchun ajra
tiladigan mablagʻ miqdorini kamida 3 barobar 
koʻpaytirish taklif etilmoqda. Mahalliy ijro hokimi
yati organlarini demokratik tamoyillar asosida 
shakllantirish, shu jumladan, hokimlarni saylash 
tizimini joriy etish va ularni muddatidan oldin 
lavozimidan ozod etishning huquqiy asoslari 
yaratiladi. Litsenziyalash va ruxsat berish huj
jatlari kamida 20 foiz qisqartirilib, 50 foizi sod
dalashtiriladi.

Beshinchi yoʻnalish, yaʼni xalqimizning xavf
sizligi va tinchliksevar siyosat yuritishga oid 
masalalarda vatandoshlar tomonidan tashkil 
etilgan jamoat birlashmalari faoliyatini har to
monlama ragʻbatlantirish va ular sonini 300 
taga yetkazish, milliy madaniy markazlarni 
qoʻllab-quvvatlash uchun ajratiladigan mablagʻ 
miqdorini 2 barobar oshirish, sohada ilmiy 
tadqi qot va innovatsion loyihalar sonini 4 baro
bar koʻpaytirish kabi maqsadlarni alohida qayd 
etish joiz.

“Oʻzbekiston — 2030” strategiyasini bataf
sil oʻrganib chiqish va bu muhokamada faol 
ishtirok etish har birimizning burchimizdir. Zero, 
mazkur hujjat ertangi taraqqiyotimizning muhim 
poydevori boʻlib, ezgu maqsadlarimizga erishish 
yoʻlida dasturilamal hujjatdir.

Boshlanishi 1-betda

Inson kapitalini rivojlantirishga doir islohotlar jarayonida 
tibbiyotni yanada rivojlantirishga alohida eʼtibor qaratiladi. 
Ushbu sohada 700 ta poliklinika barpo etish, 28 ming shifo oʻrni 
yaratish, 16 ming shifokor shtati tashkil etish taklif etilmoqda. 
Tugʻuruq oʻrinlari sonini 35 foiz oshirish nazarda tutilmoqda.

Shulardan eng afzali va dunyo 
koʻchatchiligida mashhuri in-vitro usulidir. 
Mazkur atama “shisha ichida” maʼnosini 
anglatishidan maʼlumki, oʻsimliklar maxsus 
idishlarda yetishtiriladi. Uning anʼanaviy 
koʻchatchilikdan farqi nimada? Keling, dast
lab ushbu savolga javob izlab koʻramiz. 

Anʼanaviy koʻchatchilikda yilning muay-
yan davridagina koʻchat tayyorlash mum
kin. Shu bilan birga, urugʻ ekish, uning unib 
chiqishi-yu hosilga kirishi uchun anchagina 
vaqt talab etiladi. Buning ustiga, oʻsimlik 

Maʼmuriy jazo qoʻllanganidan keyin bir yil 
davomida takror sodir etilgan xuddi shun
day huquqbuzarliklar uchun (Maʼmuriy ja
vobgarlik toʻgʻrisidagi kodeksning 79-mod
dasi 2-qismi) fuqarolarga BHMning 15 dan 
25 barobarigacha miqdorda jarima bel
gilangan (avval 10 dan 20 barobargacha 
edi). Mansabdor shaxslarga qoʻllaniladigan 
jarima miqdori esa  maʼmuriy huquqbu
zarlikni sodir etish quroli boʻlgan ashyoni 
yoki maʼmuriy huquqbuzarlikning bevosita 
ashyosini musodara qilgan holda, BHMning 
25 dan 35 barobarigacha (oldin 20 dan 30 
barobargacha)ni tashkil etadi. 

Bundan tashqari, ushbu qoidabuzar
lik uchun jazolar qatoriga 15 sutkagacha 
boʻlgan muddatga maʼmuriy qamoqni 
qoʻshish rejalashtirilgan.

Hujjatda, shuningdek, daraxt va butalar-
ning qimmatbaho navlarini kesishga, kunda
kov qilishga, shikastlantirishga yoki yoʻq qi-
lishga olib keladigan loyiha hujjatlarini ishlab 
chiqqanlik uchun maʼmuriy javobgarlik ham 
kiritilgan (Maʼmuriy javobgarlik toʻgʻrisidagi 
kodeksning 79-moddasi 4-qismi jarima man
sabdor shaxslarga nisbatan BHMning 15 
barobaridan 25 barobarigacha).

Bunga dunyo mamlakatlari huquqiy 
tajribasi misolida ham nazar tashlash 
mumkin. 

 AQSHda beruxsat daraxt kesganlik 
 uchun jarima miqdori 500 dollardan 10 ming 
dollargacha belgilangan. Ayrim hollarda va 
baʼzi shtatlarda eng katta jarima miqdori 
100 ming dollarni tashkil etadi. 

Buyuk Britaniyada 2023-yilgacha 
oʻrmonlarni beruxsat kesganlik uchun bel
gilangan jarima miqdori bir daraxt tanasi 
(poyasi) uchun 2,5 ming funtni yoki qoʻlga 
kiritilgan yogʻoch-taxta qiymatining ikki 
barobari miqdorida jarima toʻlardi. Atrof-
muhitni muhofaza qilish toʻgʻrisidagi qo
nunga 2023-yil 1-yanvardan kuchga 
kirgan oʻzgartishlarga koʻra, daraxtni no
qonuniy kesgan shaxs koʻchat ekib, uni 10 
yil davomida parvarishlashi lozim. Yoʻq qi-
lingan daraxtzorlarni qayta tiklash boʻyicha 
sud qarorini bajarishdan bosh tortganlarga 
ozodlikdan mahrum qilish tarzidagi jazo 
tayinlanishi mumkin.

Fransiyaning Shaharsozlik kodeksida 
bino qurish vaqtida daraxtlarni kesganlik 
 uchun huquqbuzarlar qurilish bilan band 
qilingan maydonning har bir kvadrat met
ri  uchun 6 ming yevrodan jarima toʻlashi 
lozimligi qayd etilgan. Xuddi shunday 
huquqbuzarlik takroran sodir etilganida 
esa 6 oygacha ozodlikdan mahrum qilish 
tarzidagi jazo ham qoʻllanilishi mumkin. 
Oʻrmondagi dia metri 20 santimetrdan kam 
boʻlmagan daraxtni oʻzboshimchalik bilan 
kesish uch yil muddatga ozodlikdan mah
rum qilish yoki 45 ming yevro miqdorida ja
rima bilan jazolanadi.

Germaniyada oʻrmonlar mamlakat 
hududining 32,7 foizini tashkil etsa-da, 
oʻzboshimchalik bilan daraxtlarga zarar 
yetkazganlik yoki ularni kesganlik uchun 
jarima miqdori har bir federal yer tomoni
dan alohida belgilanadi. Qoʻllaniladigan 
qonunchilik va kesilgan daraxt turiga qa
rab, jarima summasi 50 ming yevrodan 
100 ming yevrogacha farqlanishi mumkin. 
Atrof-muhitni muhofaza qilish boʻyicha 
federal qonunga koʻra, mart oyidan oktabr 
oyiga qadar daraxt kesish taqiqlangan. 
Shoxlariga qushlar in qurgan yoki boshqa 
jonivorlar yashaydigan daraxtlarni kesish 
esa qatʼiyan taqiqlangan.

Bugunning gapi

Yangicha yondashuvlar

DARAXTLAR EGASIZ EMAS

SHAFFOF IDISHDAGI 
DAROMAD

Abdurauf QORJOVOV,
iqtisodiy sharhlovchi

Saudiya Arabistonining Ekologik qonun
chiligiga muvofiq, daraxtlarni noqonuniy 
kesganlik, kundakov qilib tozalaganlik yoki 
koʻchirib oʻtqazganlik, shoxlarini kesganlik, 
ildizini olib tashlaganlik uchun 30 million rial 
(salkam 8 million AQSH dollari)gacha ja
rima yoki 10 yilgacha ozodlikdan mahrum 
qilish jazosi qoʻllanilishi mumkin.

Bugungi kunda sayyoramizdagi 
oʻrmonlarning umumiy maydoni 38 million 
kvadrat kilometrni, yaʼni quruqlikning uch
dan bir qismini tashkil etib, uning atigi 13 
foizi muhofaza etiladigan hududlar toifasiga 
kiradi. Biroq har kuni bu maydonlar muttasil 
kamayib va har soniyada Yer yuzi 1,5 gek
tardan ortiq tabiiy daraxtzorni yoʻqotmoqda. 
Hukumatlarning daraxt oʻtqazish boʻyicha 
saʼy-harakatlariga qaramay, insoniyat har 
yili 15−18 million gektar oʻrmonni yoʻq qil-
moqda. 

Mamlakatimizda esa bu holat Yer yu
zidagi oʻrtacha koʻrsatkichdan-da yomon
roq. Ayni kunda yashil maydonlar yurtimiz 
hududining oʻn foiziga ham yetmagan 
bir paytda 2020-yili 7 ming 812 ta (shun
dan 3 ming 428 tasi qimmatbaho turlarga 
mansub), 2021-yilda 8 ming 243 ta (4 
ming182 tasi qimmatbaho turlarga man
sub), 2022-yilda esa 4 ming 599 ta daraxt 
noqonuniy kesilgan. 

Mazkur huquqbuzarlik holati boʻyicha 
oʻtgan yili aybdorlarga nisbatan 7,3 milliard 
soʻm maʼmuriy jarima qoʻllanilgan va tabi
atga zarar  10 milliard soʻm miqdorida belgi
langan. Shu jumladan, 1 ming 777 tup qim
matbaho va koʻp yillik daraxtlar kesilgan. 

Vaziyat tahlil etilganda, qurilish obyektlari 
atrofini oʻrab olish natijasida daraxtlarning 
qarovsiz qolishi, shikastlanishi va nobud 
boʻlishi holatlari sodir etilayotgani aniqlan
gan. Respublika boʻyicha 500 dan ortiq 
qurilish obyekti atrofi oʻrab olingan boʻlib, 
ularda 24 mingga yaqin daraxt taqdiri xavf 
ostida qolmoqda.

Ekologiya, atrof-muhitni muhofaza qilish 
va iqlim oʻzgarishlari vazirligining xabariga 
qaraganda, 2023-yilning yanvar-iyun oy
larida Oʻzbekistonda daraxt va butalarni 
noqonuniy kesish bilan bogʻliq 2 mingdan 
ortiq huquqbuzarliklar aniqlangan. Oʻsimlik 
dunyosiga yetkazilgan zararning umumiy 
miqdori 3,6 milliard soʻmni tashkil etmoqda. 
Mazkur holatlar boʻyicha 7 ta jinoyat va 2 

ming 55 ta maʼmuriy ish qoʻzgʻatilib, 1,7 mil
liard soʻmlik zarar undirilgan.

“YASHIL MAKON” — KELAJAK 
OLDIDAGI KATTA MASʼULIYAT

Tadqiqotlarga qaraganda, har bir odam 
bir kecha-kunduzda 5-6 litr kislorod qa
bul qiladi. Bu ehtiyojni qondirish uchun 22 
ta daraxt kerak boʻlar ekan. Har bir daraxt 
yiliga 120 kilogramm kislorod ajratib bergani 
holda, ayni shu vaqt ichida deyarli 22 kilo
gramm, butun hayoti mobaynida bir tonna 
atrofida karbonad angidrit gazini yutadi. 
Shu bois, oʻrmonlaru yashil maskanlar 
Yerning oʻpkasi hisoblanadi.

Yana daraxtlar shovqinlarni kamaytirish, 
qushlaru hayvonlar, tirik jonzotlarga in va 
ozuqa manbai boʻlish, eroziyaning oldini oli
shi, chang-gʻuborni yutishi bilan ham  juda 
qadrli. Qolaversa, odamlarning turmush 

tarzida, yaʼni uy-joyidan tortib, kundalik 
maishiy jihozlarida, sogʻlom va toʻkin ya-
shashida ularning ahamiyati beqiyos. Shu-
ning uchun azaldan oilada farzand dunyoga 
kelsa, toʻy-tantana, tugʻilgan kun marosim
larida ezgu tilaklar bilan nihollar ekilgan.

— Mazkur anʼana bugungi kunda yan
gicha mazmun va koʻlam bilan boyib bor-
yapti, — deydi Oʻrmon xoʻjaligi davlat 
qoʻmitasi mutaxassisi Dilrabo Boboyeva. 
— Prezidentimiz tashabbusi bilan mam
lakatimizda “Yashil makon” umummilliy 

loyihasini amalga oshirish doirasida har 
yili 200 million  daraxt va buta koʻchatlarini 
oʻtqazish vazifasi belgilangan. Buning nati
jasida mamlakatimizdagi oʻrmonlar maydo
ni amaldagi 8,6 foizdan 30 foizgacha oshi-
rilishi rejalashtirilgan. 2022-yil yanvaridan 
daraxtlarning kesilishiga qarshi muddatsiz 
moratoriy  eʼlon qilingan.

Davlatimiz rahbarining tegishli farmoni 
bilan Oʻrmon xoʻjaligi ilmiy-tadqiqot instituti 
tomonidan koʻkalamzorlashtirish, obodon
lashtirishda ishlatiladigan manzarali da
raxt hamda buta koʻchatlarining hududlar 
boʻyicha tavsiya etilgan turlari, koʻchatlarni 
ekish, parvarishlash, zararkunanda ham
da kasalliklarga qarshi kurash choralari 
toʻgʻrisidagi tavsiyanoma ishlab chiqilib, tas
diqlangan.

Shuningdek, ekilishi belgilangan 
koʻchatlarni yetkazib berish boʻyicha aniq hi
sob-kitob qilinib, koʻchatchilik fermer va deh-
qon xoʻjaliklari tomonidan 75,8 million (38 

foiz), tadbirkorlik subyektlari tomonidan 90 
million (45 foiz) va davlat oʻrmon xoʻjaliklari 
tomonidan 34,2 million dona (17 foiz) yet
kazib berilishi belgilab qoʻyilgan. Joriy yil-
ning oʻzida 235 ming gektar oʻrmonzor, shu 
jumladan, Orol dengizining qurigan tubi va 
Orolboʻyi mintaqasida 200 ming gektar may
donda “yashil qoplamalar” barpo etiladi.

Koʻkalamzorlashtirish maqsadida foy
dalaniladigan manzarali daraxtbuta turlarini 
toʻgʻri tanlash va ularni hududlarning tuproq-
iqlim sharoitini hisobga olgan holda tavsiya 

etish muhim ahamiyatga ega. Shu maqsad
da davlat oʻrmon fondiga kirmaydigan 
yerlarda daraxt va butalardan foydalanish 
tartibini yanada takomillashtirish, respub
likamizning iqlim va tuproq sharoitlaridan 
kelib chiqqan holda, davlat oʻrmon fondiga 
kirmaydigan hududlardagi aholi manzil
larida manzarali daraxt va butalarni ekish, 
parvarishlash, kesish masalalarini qamrab 
olgan tavsiyanoma ham ishlab chiqilgan. 
Bu esa koʻchat yetishtiruvchi korxona va 
xususiy tashkilotlarga koʻkalamzorlashtirish 
ishlarini  sifatli amalga oshirish uchun ar
zon, mahalliy sharoitlarga moslashuvchan, 
estetik zavq va standart talablarga javob 
beruvchi manzarali daraxtlar koʻchatini 
koʻpaytirishda qoʻl keladi.

Lekin “guruch kurmaksiz boʻlmaydi”, de
ganlaridek, bu borada turli salbiy holatlar 
ham yoʻq emas. Bunga doir raqamlar shu 
yil iyul oyi boshida Oliy Majlis Qonunchilik 
palatasining navbatdagi majlisida ekologi
ya, atrof-muhitni muhofaza qilish va iqlim 
oʻzgarishi vaziri Aziz Abduhakimovning 
“Yashil makon” umummilliy loyihasi doira
sida amalga oshirilayotgan ishlar yuzasi
dan axborotida keltirildi. Yaʼni 2022-yilda 
respublikamizda ekilmagan ikki milliondan 
ortiq koʻchat hisobotga “ekildi”, deb qoʻshib 
yozilgan, sugʻorib boʻlmaydigan joylarga 7,3 
million tup nihol oʻtqazilgan, ekilgan 1,8 mil
lion tup koʻchatni saqlash va parvarishlash 
uchun tegishli masʼullar belgilanmagan.

Koʻchatlar ekilgani haqqoniyligi tek
shirilganda ayrim rahbarlar tomonidan bir 
qator xato va kamchiliklarga yoʻl qoʻyilgani 
 aniqlangan.

Shundan soʻng Bosh prokuratura yoʻl 
qoʻyilgan kamchiliklar yuzasidan oʻrganish 
ishlarini boshlagan. Maʼlumotlarga qaragan
da, oʻz vazifasini bajarishga masʼuliyatsizlik 
bilan qaragan 29 nafar mahalliy davlat ho
kimiyati organlari va idoralar rahbarlarining 
qonunchilikda belgilangan tartibda javob
garlik masalasi hal etilmoqda.

Prezidentimiz Buxoro shahrida shu yil 
11-avgust kuni boʻlib oʻtgan videoselek
tor yigʻilishida “Yashil makon” umummil
liy loyihasi doirasida amalga oshirilayot
gan ishlarga ham alohida eʼtibor qaratdi. 
Yigʻilishda qayd etilishicha, barcha hudud
larda koʻkalamzorlashtirish darajasini 30 
foizga yetkazish boʻyicha katta dastur qa
bul qilingan. Buning uchun har bir viloyat 
bahor va kuz mavsumida 15 million tup 
daraxt koʻchati ekish, barcha shaharlar 
atrofida “yashil belbogʻ”lar tashkil qilishi 
zarur.

Lekin ayrim rahbarlar bu ishlarni oʻz ho
liga tashlab qoʻygani tanqid qilindi. Masa
lan, koʻchatlar sugʻorish tizimi yoʻq hudud
larga ekilgani sabab 10 million nihol nobud 
boʻlgan. Yoʻllar boʻyiga daraxt koʻchatlari 
ekish ishlari 33 ta tuman va shaharda umu
man bajarilmagan.

Oʻz hududida ekologik vaziyatni yaxshi-
lash, aholiga qulay yashash va toza havo 
muhitini yaratish endilikda hokimlarning eng 
asosiy vazifalaridan biri boʻlishi taʼkidlandi. 

Tegishli hududlar rahbarlariga qarov
siz qolgan 10 million tup daraxt oʻrniga 
yana shuncha koʻchatni suv taʼminoti yax
shi boʻlgan hududlarga ekish topshirildi. 
Bundan buyon koʻchat ekish tadbirlari har 
yili tasdiqlanadigan Investitsiya dasturi 
asosida amalga oshirilishi belgilandi. Bu 
maqsadlar uchun har yili avvalgi yillarga 
nisbatan 10 barobar koʻp — 500 milliard 
soʻm yoʻnaltiriladi. Shuningdek, oʻrmon 
xoʻjaliklarining 1,5 ming gektar yer may
donlarida kasanachilik asosida koʻchat 
yetishtirish yoʻlga qoʻyiladi. Bu orqali 
kamida 10 ming aholi bandligi taʼminlanib, 
har bir koʻchatni kafolatli sotib olish tizimi 
yaratiladi.

urugʻ olingan asos bilan bir xil hosil bermas
ligi mumkin. In-vitro laboratoriyalarida esa 
yilning istalgan vaqtida hosildorligi kafolat
langan oʻsimlikni parvarishlasa boʻladi. Bu 
biotexnologiyalar yoʻnalishida katta yutuq. 
Shu jihatdan mazkur usulning imkoniyatlari 
yuqori va bu borada yurtimizda muayyan 
ishlar qilinmoqda. 

BITTA SHOXCHADAN 
10 MINGTAGACHA KOʻCHAT

Innovatsion hudud sifatida tanlab olin
gan Marhamat tumanida ilm-fan yutuqlari 
hamda mahalliy olimlarning yangi ishlanma 
va tashabbuslari davlat tomonidan qoʻllab-
quvvatlanayotgani yaxshi samara bermoq
da. Xususan, “Ipak koʻchat klaster” fermer 
xoʻjaligi bazasida respublikamizda yagona 
boʻlgan tutchilik yoʻnalishidagi in-vitro labo
ratoriyasi ishga tushirilgan. 

Ipak qurti ozuqa bazasini kengaytirish 
va sifatini yaxshilash, shu orqali yuqori ho
sil yetishtirishni koʻzda tutuvchi loyiha nati
jasida yangi tut navi mahalliy ipak qurti bo
quvchilarga yetkazib berilmoqda. 

— Zamonaviy biotexnologiyalar yor
damida 1 ta shoxchadan bir oy davomida 
10 mingtagacha koʻchat yetishtirish mum

kin, —  deydi loyiha rahbari Abdupatto 
Musurmonqulov. — Bunda oʻsimlik va hu
jayralarning muhim formalari ajratib olinadi. 
Natijada koʻchat yetishtirish jarayoni tezla
shadi. In-vitro laboratoriyalari zamonaviy 
genomika va bioinformatika, biotexnologiya 
usullaridan foydalanib, qimmatli genlar 
hamda oqsillar tuzilishini oʻrganish, ilmiy 
izlanish qilish imkonini beradi.  Anʼa naviy 
yoʻllar bilan qiyin koʻpayadigan oʻsimlik 
koʻchatini tayyorlash nisbatan osonlashadi. 

“Ipak koʻchat klaster” laboratoriyasida 
yetishtirilgan koʻchatlar xorijnikiga nisbatan 
bir necha barobar arzon. Yana bir jihati, 
chetdan olib kelinadigan tut koʻchati faqat 
duragay boʻlib, unib ketishi kafolatlan
magan. Klaster huzurida koʻchatning ildiz 
olishi, tuproq sharoitiga moslashishi uchun 
maxsus issiqxona barpo etilgani bu bora
dagi ishonchni yanada oshiradi. 

HOSIL 1,5-2 BAROBAR 
KOʻPAYADI

— Zarur sharoitlar yaratilgan laboratori
yada ham son, ham sifat jihatidan nav tozaligi 
kafolatlanadi, — deydi A.Musurmonqulov. 
— Shu omillar tufayli “Oʻzbekiston du
ragayi”, “Hybrid Uzbekistan”, “Marhamat-1” 

kabi serhosil tut navlari yaratildi. Bugungi 
kunda mamlakatimiz ipakchiligi ozuqa 
bazasi, asosan, oʻrtacha hosil beruvchi, 
erkin changlangan duragay tutlardan ibo
rat, yaxshi navli tut nisbatan oz. Mazkur 
laboratoriyada esa 6 oyda 100 mingdan 
130 ming tupgacha shunday tut koʻchati 
tayyorlash imkoniyati mavjud. Bir gektar 
tutzordan olinadigan barg hosili xashaki va 
duragay tutlarnikiga nisbatan 1,5-2 barobar 
yuqori boʻladi. Muhimi, davlat reyestriga 
kiritilgan, turli hududlarda koʻpaytirishga 
moʻljallangan navdor va kasalliklardan xoli 
koʻchat oʻzimizda yetishtirilyapti. Tayyor 
koʻchat yurtimizda ipak qurti ozuqa bazasi 
sifatini yaxshilash va hosildorlikni oshirish
da muhim omil boʻlmoqda. Aslida, loyiha
dan koʻzlangan maqsad ham shu edi. 

Koʻchatchilik klasteri qoʻshni davlatlarga 
mahsulot eksport qilishni boshlagan. Xusu
san, oʻtgan  yilda  “Hybrid Uzbekistan” navli 

tut koʻchatlari Qozogʻistonga yetkazib beril
gan edi. Joriy yil kuz faslida yana 300 ming 
dollarlik mahsulotga buyurtma olingan.  

Yana bir eʼtiborli jihati, in-vitro usu
li uchun katta maydon shart emas. 
 Mevasabzavotlarning ham, gullarning 
ham, katta daraxtlarning ham koʻchati dast
lab kichik shishalarda tayyorlanadi. 

Prezidentimizning 2020-yil 25-noyabrda
gi qaroriga muvofiq, 2020-2024-yillarda 
biotexnologiyalarni rivojlantirish va mam
lakatning biologik xavfsizligini taʼminlash 
tizimini takomillashtirish boʻyicha kompleks 
chora-tadbirlar dasturi ishlab chiqilgani bu 
boradagi ishlarni yanada jadallashtirmoqda. 

KAFOLATLANGAN NAV 
QANDAY YARATILADI?

Xorazm viloyati Urganch innovatsion 
tumanida tashkil etilgan “Bene Fruits” 

MCHJda ham intensiv usulda koʻchat ye
tishtirish yoʻlga qoʻyilgan. Hozir laboratori
yada, asosan, shaftoli, olxoʻri, oʻrik va nok 
ildizpoyalari, uzum, yongʻoq, pista, kivi va 
manzarali oʻsimliklar koʻchatlari tayyorlan
yapti. Oʻsimlik yetishtirishning barcha turlari 
klonal tarzda amalga oshirilmoqda. Yiliga 5 
million tup koʻchat tayyorlash quvvatiga ega 
korxonada 65 kishi ish bilan taʼminlangan.

— Xorazm viloyati mevali bogʻlar barpo 
etish uchun juda katta imkoniyatga ega, 
— deydi Innovatsion rivojlanish agentligi 
 Xorazm viloyati hududiy boshqarmasi 
boshligʻi Oybek Otamurodov. — Ehtiyoj 
xorijdan olib kelingan koʻchatlar hisobiga 
qoplansa, oʻz-oʻzidan qator muammolar 
yuzaga keladi. Chunki bunda koʻchatlar bi
lan birga kasallik va zararkunandalar kirib 
kelishi, yoʻlda yaroqsiz boʻlib qolish ehtimoli 
yuqori boʻladi. Mahalliy laboratoriya mana 
shunday muammolarga yechim boʻldi. 

 “Bene Fruits” MCHJ jamoasi “Nukus 
yoshlar texnoparki” MCHJ bilan “Orol den
gizining meliorativ holati va oʻstiriladigan 
oʻsimliklar populyatsiyasini aniqlash” loyiha
sini amalga oshirishda hamkorlik qilmoqda. 
Yaʼni Orol dengizining qurigan tubiga ekila-
digan shoʻrga chidamli kapari, menengis, 
lavanda, gleditsiya, palma kabi oʻsimliklar 
urugʻlari laboratoriyada undirilib, koʻchat 
holida yetkazib berilmoqda. 

Maʼlumotlarga koʻra, 2022-yilda dunyo 
bozorida biotexnologiyalar sohasidagi xiz
matlar qiymati 859,94 milliard AQSH dol
lariga baholangan. 2030-yilga borib bu 
koʻrsatkich 1,7 trillion dollarga yetishi ku
tilmoqda. Anglanadiki, soha — serdaromad. 
Uning rivoji uchun amalga oshirilayotgan 
ishlar oʻz samarasini bermay qolmaydi.

Feruza JO‘RAYEVA, 
“Yangi O‘zbekiston” muxbiri

Boshlanishi 1-betda

PREZIDENT RAD ETGAN QONUN LOYIHASI 
YUZASIDAN MULOHAZALAR

Tegishli hududlar rahbarlariga qarovsiz qolgan 
10 million tup daraxt oʻrniga yana shuncha koʻchatni 
suv taʼminoti yaxshi boʻlgan hududlarga ekish 
topshirildi. Bundan buyon koʻchat ekish tadbirlari 
har yili tasdiqlanadigan Investitsiya dasturi asosida 
amalga oshirilishi belgilandi. Bu maqsadlar uchun 
har yili avvalgi yillarga nisbatan 10 barobar koʻp — 
500 milliard soʻm yoʻnaltiriladi. Shuningdek, oʻrmon 
xoʻjaliklarining 1,5 ming gektar yer maydonlarida 
kasanachilik asosida koʻchat yetishtirish yoʻlga 
qoʻyiladi. Bu orqali kamida 10 ming aholi bandligi 
taʼminlanib, har bir koʻchatni kafolatli sotib olish 
tizimi yaratiladi.

In-vitro, mikroklonli koʻpaytirish, 
oʻsimliklar genetikasi... Mazkur 
yoʻnalishlar bugun biotexnologiya 
sohasi yetakchilari. Olimlar 
ham bu borada loyihalar asosida 
qishloq xoʻjaligi, iqtisodiyot hamda 
sanoatning turli yoʻnalishlari uchun 
foyda keltirish yoʻllarini izlayapti. 

2023-yil 17-avgust, 163-son

Oʻzbekistonda chet tili boʻyicha 
tajribali va malakali oʻqituvchilar 
yetishmasligi til taʼlimi sifatini 
pasaytirmoqda. Grammatika va 
eslab qolishda ifodalanadigan 
anʼanaviy oʻqitish usullari sama
rali muloqotga yordam bermaydi. 
Ushbu muammoni hal qilishda til 
oʻqituvchilari uchun ilgʻor tajribalar, 
til oʻrgatishga yoʻnaltirilgan kuchli 
metodik bilimlar va jonli muloqot 
muhitidan foydalanishga qaratil
gan taʼlim dasturlariga sarmoya 
kiritish zarur.

Maktabgacha va maktab taʼlimi 
vazirligi hududlardagi oʻqituvchilar 
uchun bepul tashkil etgan TESOL 
(ingliz tilini boshqa til oʻquvchilariga 
ikkinchi til sifatida oʻqitish) va TEFL 
(ingliz tilini chet til sifatida oʻqitish) 
kabi taʼlim dasturlari uslubiy jihatdan 
ahamiyatli boʻlib, yuqori samarador
likka ega. Ushbu dasturlar boʻlgʻusi 
pedagoglarga ingliz tilini chet til si
fatida muvaffaqiyatli oʻrgatish uchun 
zarur vosita va koʻnikmalarni taqdim 
etdi. Talabalarning oʻziga xos ehti
yojiga moslashtirilgan turli oʻqitish 
uslublari va pedagogik tamoyil
larni chuqur oʻrganish bilan TESOL 
va TEFL dasturlari ishtirokchilari 
malakali va oʻziga ishonchi baland 
oʻqituvchilarga aylanadi.

Chet tilda bexato muloqot qilish va 
samarali foydalanish koʻnikmalarini 
rivojlantirish uchun grammatika 
hamda muloqot oʻrtasidagi muvo
zanatni topish, oʻqitish metodika
sini ham qayta koʻrib chiqish kerak. 
Zamonaviy til resurslari va texnologi
yalaridan foydalanish ushbu muvo
zanatli yondashuvni toʻldiradi. Oʻquv 
jarayonini yanada qiziqarli va sama
rali qiladi. Ammo bu muammoning 
boshqa tomoni ham bor. Kelgusi 
uch yilda maktablarning 54 ming 
oʻqituvchisiga xalqaro til sertifi
kati berilishini taʼminlash vazifasi 
qoʻyilgan edi. Koʻp hamkasblarim, 
jumladan, oʻzim uchun ham bunday 
savol tugʻiladi: bu oʻqituvchilardan 
qanchasi ushbu sertifikatni olgan
dan keyin maktablarda ishlashni 
davom ettiradi? Prezident qarori 
bilan C1 darajadagi sertifikatga ega 
oʻqituvchilarga 50 foizli qoʻshimcha 
moddiy ragʻbatlantirish belgilan
gan boʻlsa ham maktablardagi 
maosh xususiy taʼlim dargohlari 

oʻqituvchilariniki bilan raqobatlasha 
 olmasligi mumkin. Bundan tashqari, 
maktablar va xususiy tashkilotlarda 
(jumladan, oʻquv markazlarida) ish 
sharoiti sezilarli darajada farq qila
di. Bu ham eʼtiborga olinishi zarur 
boʻlgan muammo.

Xalqaro til sertifikatiga ega 
oʻqituvchilarning natijalarini kuzatish 
va ularni ragʻbatlantirish bir necha 
yoʻl bilan amalga oshirilishi mum
kin. Birinchi navbatda, monitoring va 
baholash juda muhim. Davlat serti
fikatini olgandan keyin oʻqituvchilar 
ishidagi oʻzgarishlarni kuzatadi
gan monitoring tizimini joriy qilsa 
boʻladi. Bu oʻquvchilarning xorijiy 
tilni oʻrganishdagi yutuqlarini, tilni 
bilish darajasi va umumiy oʻqitish 

Bu oʻzgarishlar yanada samarali, zamo
naviy va oʻquvchiga yoʻnaltirilgan taʼlim muhi
tini yaratishidan umid qilib turibmiz. Chunki bu 
maktab oʻquvchilarining shaxsiy fazilatlarini 
rivojlantirish, chuqur bilim va koʻnikmalarni 
egallashi uchun samarali yoʻl boʻlib koʻrinyapti.

— Yangi darsliklarning alohida ajralib tu-
radigan jihati nimada? Qaysi xorijiy tajriba va 
modelga asoslanib yaratilgan?

— Yangi darsliklar metodikasi 4K modeli
ga asoslangan. Bu metodologiya bolalarning 
rivojlanishiga qaratilgan boʻlib, kollaboratsiya, 
kommunikativlik, kreativ va tanqidiy fikrlash 
kabi asosiy kompetensiyalarni qamrab oladi. 

Ushbu kompetensiyalar asosidan tasavvur 
etish, gʻoyalarni ilgari surish, dalillar keltirish, 
maʼlumot yetishmasligini taʼkidlash va izlash, 
oʻz gʻoyalarini shakllantirish va boshqalar-
ning gʻoyalarini rivojlantirish, taxmin va mu
lohazalarini baholay olish, guruh maqsadla
rini qabul qilish va umumiy natijani baholash 
kabilar oʻrin oladi. Ular maktab oʻquvchilariga 
mustaqil oʻqish va boshqalar bilan birgalikda 
tadqiqot olib borish, oʻzini koʻrsatishga im
kon beradi. Ushbu muhim kompetensiyalarni 
rivojlantirishga yordam berishni istasak, oʻquv 
jarayonini bolalar uchun qiziqarli va foydali 
tarzda tashkillashtirishimiz kerak. Maktabdagi 
har bir dars oʻquvchilar faqat fan mazmunini 
oʻzlashtiradigan emas, balki mustaqil bilim 
oladigan va qobiliyatini mustaqil rivojlantiradi
gan jarayondir.

Endi har biriga alohida toʻxtalib oʻtamiz.
Kollaboratsiya oʻquvchilarning biror 

maqsadga erishish uchun jamoada ishlash 
koʻnikmasidir. Bu orqali oʻquvchilarda ham
korlik qilish, samarali fikr almashish va bir-
birini qoʻllab-quvvatlash oʻrgatiladi. Shu tariqa 
oʻquvchilarning jamoada ishlash qobiliyati 
rivojlantiriladi.

Biror masalani hal qilishda jamoaviy ham
korlik asosida fikr bildirish, bir-birini qoʻllab-
quvvatlash, tushunish muhim rol oʻynaydi. 
Darsliklardagi mazmun aynan mana shu 4K 
modelining birinchi jihati — kollaboratsiyaga 
asoslangan holda berilgan. Koʻpgina top
shiriqlarni bajarishda oʻquvchilar jamoaviy 
fikr lab, xulosa chiqarishi mumkin.
Kommunikativlik oʻquvchilarning boshqa

lar bilan muloqotga kirishish qobiliyatini ang
latadi. Yangi darsliklar yordamida bolalar 
fikrini aniq-ravshan ifodalash, suhbatdoshni 
tinglash, tushunish, maʼlumotni yetkazish
da til vositalaridan unumli foydalanishni 
oʻrganadi. Shuningdek, oʻrinli savol berish, 
fikrlarni aniq-tiniq ifodalay olish, mulohaza
sini toʻgʻri talqin etish va himoya qilish ham 
muhim.

Kreativ fikrlash ijodiy tafakkur va yangilik 
qilish qobiliyatini bildiradi. Oʻquvchilar maq-
sadiga erishish uchun yangi yondashuvlarni 
qoʻllashni oʻrganadi. Innovatsion yechimlarni 
ishlab chiqadi va ijodiy muammolarni hal qi-
lish koʻnikmasiga ega boʻladi. Masalan, bo
lalar kreativ yondashib, darsliklardan oʻrin ol
gan topshiriqlarni nostandart usulda hal etish 
koʻnikmasini shakllantiradi.

Tanqidiy fikrlash oʻquvchilarning axborotni 
tanqidiy baholash, shaxsiy fikr-mulohazalarni 
shakllantirish koʻnikmasidir. Bolalar muammo
larga tahliliy nuqtayi nazardan yondashishni 
oʻrganadi. Mantiqiy fikrlash asosida nuqtayi 
nazarini shakllantiradi.

DARSLIKLAR 
YANGIDAN TAYYORLANDI

Taʼlim odimlari

NuqtaYi nazar

Darsliklarda statistik maʼlumotlarni sin
tez, analiz qilib, axborot toʻgʻri yoki notoʻgʻri 
berilayotganini anglash, aynan tanqidiy fikr
lash kompetensiyasini rivojlantirishga eʼtibor 
qaratilgan. Yaʼni qaysidir maʼlumot notoʻgʻri 
talqin etilayotganini anglab olish qobiliyatini 
rivojlantirish koʻzda tutilgan.

— Har bir yangi darslik zamonaviy dizayn 
tendensiyalariga muvofiq boʻlishi shart. Bu na-
faqat jozibali vizual muhit yaratadi, balki ma-
terialni samarali oʻzlashtirishga yordam bera-
di. Shu nuqtayi nazardan, darsliklarda qanday 
yangiliklar kuzatildi?

— Kitoblar mutlaqo boshqacha dizayn-
da yaratilgan. Bunda bolalarning yoshi 
 hisobga olingan. Ishlatilgan grafika, rang-
lar palitrasidan tortib, tasvirlar, obrazlar, 
foto, portretlar barchasi ilmiy yondashuv, 
bolalarning psixologik xususiyatlarini hi
sobga olgan holda berilgan. Yangi dars
liklardan rang-barang illyustratsiyalar oʻrin 
egallagan. Ular nafaqat oʻrganish jarayo
nini qiziqarli qiladi, balki mavzularni yax
shiroq tushunish va tasavvur etishga yor
dam beradi.

Darsliklarni tayyorlashda vazni ham 
eʼtibordan chetda qolmadi. Kitoblarning qa
linligi, oʻquvchining yoshiga mosligi, bolaning 
fiziologik holati hisobga olingan. Darsliklarda 
qalinlik va ogʻirlikning optimal kombinatsiyasi 
mavjud boʻlib, bu, ayniqsa, kichik yoshdagi 

oʻquvchilar uchun tashish va ishlatish jarayo
nini osonlashtiradi.

Ilgari maʼlumot manbai asosan, darslik 
boʻlgan. Hozir internet rivojlangani tufayli 
koʻplab maʼlumot manbalari vujudga keldi. 
Yangi darsliklarning boshqa manbalardan af
zalligi oʻquvchi kitob bilan yuzma-yuz muloqot 
qila oladi. Darslik oʻquvchining emotsional 
intellektidan kelib chiqqan holda, yoshiga 
mos ravishda u bilan oʻzining tilida suhbatla
shadi. Bola personajlar bilan 1-sinfdan bosh
lab 4-sinfgacha birga ulgʻayadi. Kerak boʻlsa, 
fikrlashadi, musobaqalashadi. Hamkorlikda 
qaysidir masalalarni hal qiladi. Bu personajlar 
oʻquvchilarni hamjihat ishlashga oʻrgatadi.

Darsliklarda bosh qahramon sifatida 6 per
sonaj — 3 oʻgʻil va 3 qiz tasvirlangan. Ular bu
tun oʻquv jarayonida oʻquvchiga hamroh boʻlib, 
sinfdan-sinfga, darslikdan-darslikka birga 
koʻchadi, doʻstlik va yaqinlik hissini paydo 
qiladi. Bosh qahramonlar orasida har ikki jins 
vakillarining namoyon boʻlishi oʻquvchilarning 
gender xilma-xilligiga hurmat koʻrsatish, oʻzini 
teng va hurmatli his qiladigan oʻquv muhitini 
yaratishga yordam beradi.

Yangi oʻquv qoʻllanmalarda bitiruvchining 
munosib portreti, taʼlim muhitini yaratishga 
alohida eʼtibor qaratilgan. Ushbu darsliklar har 
bir oʻquvchining muvaffaqiyatli ijtimoiylashuvi, 
uzluksiz kasbiy oʻsishi va barkamol rivojlani
shi uchun zarur boʻlgan asosiy koʻnikmalarni 
rivojlantirishga yoʻnaltirilgan.

Shu bilan birga, darslikdagi topshiriqlar 
oʻquvchi shaxsiga yoʻnaltirilgan taʼlim kon
sepsiyasidan kelib chiqqan holda bolalarning 
bilimi, oʻzlashtirish darajasiga moslashtiril
gan. Yaʼni topshiriqlar osondan murakkabga 
qarab boradi. Bu yerda fanni oʻzlashtirish 
imkoniyatidan kelib chiqqan holda har bir 
oʻquvchiga alohida topshiriq berish mumkin. 
Oʻqituvchining boshqa qoʻshimcha metodik 
qoʻllanmalar, topshiriqlarga murojaat qilishiga 

zarurat qolmaydi. Darslikning oʻzida bu ma
sala keltirilgan.

Darsliklar taʼlim uzviyligi prinsipi asosida 
ishlab chiqilgan. Bogʻcha, maktabgacha 
taʼlim tashkilotlarida berilgan dastlabki bilimlar 
uzviy ligi taʼminlangan.

Differensial yondashuvga ega darslik
lar individual taʼlim uchun noyob imkoniyat. 
Ushbu darsliklar asosida yaratilgan metodika 
oʻquvchilarning oʻrganish surʼati va uslublari 
turlichaligini hisobga oladi. Shunday qilib, 
har bir oʻquvchi oʻz surʼatida rivojlanishi, oʻz 
tushun chasini chuqurlashtirishi va oʻquv vazi
falarini muvaffaqiyatli bajarishi mumkin. Ush
bu yondashuv toʻsiqlarni olib tashlash va har 
bir bola uchun qulay taʼlim muhitini yaratish, 
uning muvaffaqiyatga erishishi va oʻzini oʻzi 
rivoj lantirishiga imkon beradi.

— Yangi darsliklar asosida sifatli dars oʻtish 
uchun pedagoglar malakasini oshirish jarayoni 
qanday kechyapti?

— Darslikni oʻquvchiga yetkazishda 
oʻqituvchi, shubhasiz, asosiy rol oʻynaydi. 
Agar pedagogni bunga tayyorlamasak, u 
maʼlumot, bilimni oʻquvchiga yetkazolma
sa, darslik qanchalik mukammal yaratilgan 
boʻlmasin, undagi bilimni oʻzlashtirish, taʼlim 
sifati biz kutgan natijani bermasligi mum
kin. Shuni koʻzda tutib, shu yil 14-17-avgust 
kunlari Taʼlimni rivojlantirish respublika ilmiy-
metodik markazi, Maktabgacha va maktab 

taʼlimi vazirligi hamda Abdulla Avloniy nomi
dagi milliytadqiqot instituti hamkorligida 
“Boshlangʻich sinflarda oʻqitishning zamo
naviy metodikasi” mavzusida boshlangʻich 
sinf oʻqituvchilari uchun malaka oshirish 
kursi tashkil etildi.

Kursda yurtimizning barcha hududidan 
taklif etilgan 300 dan ortiq ilgʻor pedagog va 
metodistlar hududiy trener sifatida malaka 
oshirmoqda. Aynan ular joylarda yangi dars
liklar bilan ishlash boʻyicha oʻqituvchilarni 
zamonaviy kaskad usulida tayyorlaydi. Toʻrt 
kunlik kursda boshlangʻich sinflarda fan
larni oʻqitish metodikasi, oʻquvchilar nati
jalarini baholash, fanlar aro integratsiyani 
taʼminlash kabi mavzularda mashgʻulotlar 
tashkil etiladi.

Yangi darsliklar XXI asr koʻnikmalarini 
shakllantirishda 4K modelini qoʻllash orqa
li oʻquvchilarda tanqidiy fikrlash, ijodiy 
yondashuv, jamoada ishlash va muloqot 
koʻnikmalarini rivojlantirishga qaratilgan.

Kurs davomida trenerlar oʻqitishning 4K 
modeli va uni boshlangʻich sinflarda qoʻllash, 
oʻquvchilarda hayotiy koʻnikmalarni shakl-
lantirishning pedagogik yechimlari boʻyicha 
mashgʻulotlarda ham ishtirok etib, tajriba 
 oshirmoqda.

Kursni muvaffaqiyatli tamomlagan hududiy 
trenerlar koʻmagida kaskad usulida shun
day oʻquvlar tashkil etish, boshlangʻich taʼlim 
boʻyicha maktab metodik birlashmasi rahbar
lari, boshlangʻich sinf oʻqituvchilariga yangi 
darsliklardan foydalanishni oʻrgatish koʻzda 
tutilgan.

Shu bilan birga, pedagogika yoʻnalishidagi 
oliy taʼlim muassasalarida tahsil olayotgan 
boʻlajak mutaxassislarga ham bu darsliklar 
asosida dars berish usullari singdirib boriladi.

“Yangi O‘zbekiston” muxbiri
Risolat MADIYEVA suhbatlashdi.

Boshlanishi 1-betda

TIL BILISH, 
SERTIFIKAT VA DARAJA

Chet tili oʻqituvchilarini tayyorlashga ixtisoslashgan universitetlar 
yuqori malakali bitiruvchilarni mehnat bozoriga yetkazib 
bermoqda. Shunga qaramay, amalda hali ham bitiruvchilarni 
tayyorlashda muayyan qiyinchiliklarga duch kelyapmiz. Bu 
holatga taʼsir qilishi mumkin boʻlgan bir qancha omillar mavjud.

samaradorligini baholashni oʻz ichi-
ga olishi kerak. Bundan tashqari, 
maʼlumotlarni tahlil va tadqiq qilish 
ham muhim. Tadqiqotlar oʻtkazish 
va maʼlumotlarni tahlil qilish das
tur samaradorligini va uning taʼlim 
natijalariga taʼsirini baholashga 
yordam beradi. Bu strategiyani ta
komillashtirish va qaror qabul qilish 
uchun asos boʻlishi mumkin. Asosiy 
vazifa oʻqituvchilarni kasbiy oʻsishga 
ragʻbatlantirish va talabalarga yuqori 
sifatli taʼlim berish oʻrtasidagi muvo
zanatni topishdir.

Davlatimiz rahbarining 2022-
yil 21-iyundagi “Pedagogik kadr
lar tayyorlash sifatini oshirish va 
oliy taʼlim muassasalari faoliyatini 
yanada rivojlantirish chora-tadbir
lari toʻgʻrisida”gi qaroriga muvofiq, 
2022/2023-oʻquv yilidan boshlab 
kunduzgi taʼlimning 2-4-kurs tala
balari uchun “4+2” formatida tizimli 
amaliyot oʻtkazilmoqda. Mazkur 
tashabbus doirasida talabalar 
 uchun haftalik oʻquv mashgʻulotlari 
oliy taʼlim muassasalarida toʻrt 
kun, umumtaʼlim maktablarida 
ikki kun tartibida taqsimlanadi. Bu 
konstruktiv yondashuv va tajribali 
oʻqituvchilarni tayyorlashga qaratil
gan muhim qaror. Bunday amaliyot 
shakli samara berishi uchun tizim
dagi ayrim muammolarni hal qilish 
zarurati ham yoʻq emas.

Dastlab amaliyotni tashkil 
etishda talabalarning kichik gu
ruhi uchun universitet tomonidan 
tajribali metodist-oʻqituvchi birik
tirilishi koʻzda tutilgan. Biroq amali
yot soati oʻqituvchi yuklamasida 
auditoriya soati singari malakalan
magani bois, amaliyotga rahbarlik 
qilish oʻqituvchiga qoʻshimcha ish, 
qoʻshimcha yuklama. Koʻp hol

larda amaliyot rahbarining ayni 
shu kunlari universitetda auditoriya 
mashgʻulotlari ham qoʻyilgan boʻladi. 
Natijada metodist-oʻqituvchi amali
yot hududiga bora olmaydi. Bino
barin, talabalar amaliyot rahbari
ning nazorati va qoʻllab-quvvatlashi, 
maslahati bilangina amaliyotni 
 unumli oʻtashi mumkin.

2022/2023-oʻquv yilidan davlat 
taʼlim muassasalarining xorijiy til
lar oʻqituvchilari lavozimiga ishga 
yangi qabul qilinayotgan talabgor 
kamida B2 darajadagi milliy yoki 
unga tenglashtirilgan mos darajada
gi xalqaro sertifikatga ega boʻlishi 
lozimligi belgilangan.

Ishga qabul qilinayotgan 
oʻqituvchilarda xalqaro til bilish serti

fikati mavjud boʻlishi zarurligi haqida 
talabni joriy etish har jihatdan toʻgʻri. 
Biroq til taʼlimi boʻyicha mutaxas
sislar tayyorlovchi universitetlarning 
bitiruvchilari va ularning diplomi ha-
qida jiddiy oʻylab koʻrdikmi? Amal
dagi standartlarga koʻra, boʻlgʻusi 
chet tili oʻqituvchilari tayyorlanayot-
gan universitetlarning abituri yenti 
xorijiy tilni C1 darajasida bilishi 
kerak. Bu shuni anglatadiki, chet tili 
oʻqituvchilari tayyorlaydigan taʼlim 
yoʻnalishlari diplomiga ega boʻlish 
oʻsha tilni C1 darajada bilishni av
tomatik ravishda tasdiqlaydi. Ushbu 
talab amalda tatbiq etilmoqdami, ta
labalarga chet tilni oʻrgatishga ruxsat 
etuvchi diplom berishdan oldin bitiruv-
chilarning C1 darajasidagi bilimga 
egaligi qanday baholanmoqda, degan 
savollarga eʼtibor qaratish lozim.

Ehtimol, hujjatni berishdan oldin 
til bilish tekshiruvini xalqaro stan
dartlar asosida oʻtkazish yoki davlat 
yakuniy imtihonini oʻtkazish davomi
da bitiruvchilarning pedagogik kom
petensiyalarini ham baholash uchun 
alohida sinov shaklini joriy qilish 
mantiqan toʻgʻridir. Ishga joyla shish 
uchun chet tili oʻqituvchilaridan til 
sertifikatini talab qilish bitiruvchilarga 
nisbatan potensial kamsitish sifatida 
qaralishi mumkin. Chunki matema
tika yoki tarix fakulteti bitiruv chilari 
hujjat topshirishda ushbu fanlar 
boʻyicha oʻz bilimini isbotlashi shart 
emas.

Biz nazarda tutayotgan professi-
onal baholash nafaqat yuqori mala
ka koʻrsatkichi boʻlib xizmat qilishi, 
balki muayyan taʼlim dasturlari yoki 
maxsus koʻnikmalar muvaffaqiyatli 
rivojlanishini ham koʻrsatishi mum
kin. Bunga ilgʻor oʻqitish usullari, 
innovatsion oʻquv materiallaridan 
foydalanish va taʼlimning hozirgi 
tendensiyalarini chuqur tushunish 
kiradi. Til sertifikatiga ega boʻlish har 
doim ham yuqori sifatli oʻqitish kafo
lati emas. Taʼlim jarayonida nazariy 
bilimdan tashqari pedagogik tajriba, 
turli taʼlim uslublariga moslasha 
 olish, oʻquvchilarning har biriga in
dividual yondashuv va ularni taʼlim 
jarayonida samarali ragʻbatlantirish 
qobiliyati ham muhim. Bunday 
koʻnikmalar har doim ham sertifikat 
orqali rasmiylashtirilmasligi mumkin, 
ammo ular optimal taʼlim natijalari 
uchun zarur.

Boshqa tomondan, til sertifi
katiga ega boʻlish faqat tilni bilishni 
tasdiqlaydi, lekin oʻqituvchining 
kasbiy tayyorgarligi bunday sertifi
katlarda aks etmasligini unutmas
lik kerak. Masalan, IELTS sinovida 
7 va undan yuqori ball toʻplaganlik 
sertifikatiga ega boʻlish odamning 
ingliz tilini oʻrgatish boʻyicha uslubiy 
koʻnikmaga egaligini, darsni boshqa
rishga qodirligi va oʻquvchilarni il
homlantira olishini anglatmaydi. 
Oʻquv rejaga kiritilgan pedagogika va 
metodika fanlari mazmunini yangi
lash, shuningdek, oʻqituvchilarning 
pedagogik mahoratini tasdiqlovchi 
xalqaro mezonlar bilan tasdiqlangan 
kasbiy baholash tizimini joriy etish 
muhim ahamiyatga ega.

Yurtimizda chet tillarni oʻrgatish 
bilan bogʻliq muammolar yoʻq emas, 
ammo ularni hal etish yoʻllari bor. 
Oʻqituvchilar malakasini oshirish, 
oʻquv dasturlari ishlab chiqish, tilni 
yaxshi oʻzlashtirish, oʻqitish meto
dikasi va texnologiya integratsi
yasi masalalarini hal qilish orqali til 
taʼlimini takomillashtirishda sezilarli 
yutuqlarga erishsa boʻladi. Kasbiy 
rivojlanish va malaka oshirish  uchun 
teng imkoniyat yaratish asosiy omil 
boʻlib, til sertifikatiga ega va bun
day sertifikatga ega boʻlmagan 
pedagoglarning oʻqitish samarador
ligini tahlil qilish taʼlim strategiya
sini takomillashtirish uchun qimmatli 
maʼlumotlar taqdim etishi mumkin. 
Sertifikatga ega oʻqituvchilar faoli
yatini monitoring qilish, baholash va 
tahlil qilish, shuningdek, maʼlumot 
hamda tadqiqotlar asosida strate
giyani toʻgʻri belgilash orqali 
oʻqituvchilarning kasbiy oʻsishiga 
koʻmaklashish va talabalarga yuqori 
bilim berish oʻrtasidagi muvozanat
ga erishiladi. Barcha manfaatdor 
tomonning samarali hamkorligi va 
bu borada muvaffaqiyatga erishgan 
mamlakatlarning taʼlim tizimidagi 
oʻziga xos xususiyatlarni muntazam 
oʻrganib, zarur oʻrinlarda oʻzlashtirib 
borish til taʼlimida yaxshi natijalarga 
erishishning asosi boʻladi.

Nozliya NORMURODOVA,
filologiya fanlari doktori

Folklorshunoslar qirgʻiz xalq ogʻzaki 
poetik ijodi toʻgʻrisida goʻyo u “boshqa 
turkiy ellarning folkloriga oʻxshamas, 
mustaqil zaminda vujudga kelib, oʻzicha 
taraqqiy qilgan”, degan fikrlarni aytadi. 
Lekin bu gʻayriilmiy fikr. Chunki hech bir el 
qoʻshnichilik qilmay yashagan emas, bir-
biriga madaniy, adabiy taʼsir oʻtkazmay 
qoʻymagan. Qirgʻiz va oʻzbek xalqlari ham 
qadimqadimdan bir xil tabiiy va tarixiy 
sharoitda qoʻshni boʻlib yashagani uchun 
bir-biriga madaniy taʼsir oʻtkazgan. 

Shuning uchun bu ikki qoʻshni turkiy 
xalq orasidagi adabiy aloqalar alohida 
oʻrganishga loyiq. “Manas” va “Alpomish” 
dostonlarining oʻxshashligi koʻp. Bu ikki 
ulugʻ merosning ayrim boblari shu qadar 
oʻxshashki, xuddi bir-birini takrorlaganday 
yoki bir bobning ikki nusxasiday. Masalan, 
ot chopish — poyga bobi ikkala dostonda 
ham deyarli bir xil. Har ikkala asarda ham 
ot timsoli mukammal obraz darajasida, 
dostondagi oʻq otish musobaqalari ham 
bir xil tasvirlangan.

Oʻrta Osiyo xalqlari kishilik tarixida ilm-
fan va madaniyat, adabiyot uchun ajoyib 
siymolarni yetkazib bergan. Turkiy ellar 
koʻhna tarix bagʻrida sezilarli iz qoldirgan. 
Ular orasida Alisher Navoiy siymosi alohi
da boʻy choʻzib, qomat kerib turadi. U har 
jihatdan turkiy xalqlarning oʻz kishisidir. 
Uning oʻzi aytganidek:

Agar bir qavm, gar yuz, yoʻqsa mingdir.
Muayyan turk ulusi xud meningdir.
Yana bir oʻrinda:
Turk nazmida chu men tortib alam,
Ayladim ul mamlakatni yakqalam, 

 deydi. 
Alisher Navoiy tilimizning barcha she

valaridan unumli foydalandi, ularni bir 
oʻzanga burdi, sayqalladi, haddi aʼlosiga 
yetkazdi. Oʻzi karomat qilganiday, to 
turk ulusi bor ekan, yozganlarining narxi 
tushmagay, avj pardadan ham pastga in
magay. 

Alisher Navoiyning insonparvar 
gʻoyalarga yoʻgʻrilgan satrlari qirgʻiz kitob-
xonlariga ham manzur boʻlishiga shubha 
yoʻq. Uning asarlari qirgʻiz tiliga tarjima 
qilinganiga qariyb 70 yil boʻlibdi. Chunon
chi, adabiyotshunos olim, tarjimashunos 
Zuhriddin Isomiddinov “Sen ham daryo, 
men ham daryo” maqolasida oʻzbek-
qirgʻiz va qirgʻiz-oʻzbek tarjimachiligiga 
ham oʻsha yillar (1940-1950-yillar) asos 
solinganini aytadi. Xususan, Smar Shi
meyev “Farhod va Shirin” dostonini, Ali 
Tokamboyev, Aliqul Osmonov, Uzoqboy 
Abdiqaymov, Temirqul Umetaliyev, Smar 
Shimeyev, Qubanich Akayev, Nasirdin 
Baytemirovdan iborat tarjimonlar ken
gashi “Layli va Majnun” dostonini qirgʻiz 
tiliga mahorat bilan tarjima qildi. “Layli 
va Majnun” 1948-yil, “Farhod va Shirin” 
1962-yilda Bishkek (sobiq Frunze) shah
rida chop etilgan. Qaysi xalqning asari 
boʻlmasin, agar tarjimon mahorat bilan oʻz 
tiliga tarjima qila olsa, oʻsha tildagi asarga 
aylanadi.

Hozir esa hamma oʻz holicha tarjima 
qilyapti, soʻzning maʼnosiga, tovlanish
lariga eʼtibor berilmayapti. Aslida, soʻzga 

Adabiy do‘stlik – abadiy do‘stlik

ZAMON-U MAKON TANLAMAS IJOD
YOXUD OʻZBEK-QIRGʻIZ ADABIY 

TARJIMASHUNOSLIGIGA BIR NAZAR
Xosiyat BEKMIRZAYEVA
Oʻsh, Qirgʻiziston

ehtiyotkor, soʻzdan qoʻrqadigan ijodkor 
tarjimaga qoʻl urishi kerak. Toʻgʻri, ayni 
zamonda hamyurtimiz, filologiya fanlari 
doktori, adabiyotshunos olim, zamona
mizning yetuk tarjimashunosi Zuhrid
din Isomiddinov sohadagi ijodiy faoliyat, 
yutuq va kamchiliklar ustida doimiy ish 
olib borib, tahlil va tavsiyalarini berib kel
moqda. 

Shu oʻrinda oʻzbek-qirgʻiz adabiyotid
agi tarjima asarlarni koʻrib chiqadigan 
biror kengash tuzish kerakmikan, deb 
oʻylayman. Chunki xato qoʻllangan birgi
na soʻz asar maʼnosini buzishi mumkin. 
Oʻsha soʻz abadiy xato boʻlib qoladi. Shu 
maʼnoda, bu ishga oʻzbek va qirgʻiz tilla
rini yaxshi biladigan mutaxassislarni jalb 
etish kerak. 

Qirgʻizistonlik oʻzbek sifatida qirgʻiz 
xalqiga Navoiyni yaqinlashtirish, oʻqitish 
yoʻlini izlay boshladim. Bir-ikki gʻazallarini 
tarjima qilishga urinib ham koʻrdim. Qirgʻiz 
tili juda goʻzal til, singarmonizm qoidalari, 
tabiiy, qadimiyligi saqlanib qolgan, to
vushlari chiroyli eshitiladi. Biroq Navoiy 
gʻazallaridagi ayrim soʻzlarning muqobilini 
bu tildan topish qiyin kechdi. Bu borada, 
albatta, harakat qilinyapti. Alisher Navoiy-
ning bebaho merosini qirgʻiz xalqiga yaqin
dan tanishtirish, mazmunidan bahramand 
etish maqsadida “Xazoyin ul-maoniy”ning 
birinchi devoni “Gʻaroyib us-sigʻar”ni, ada-
biyotshunos Olimjon Davlatovning “Alisher 
Navoiy gʻazallariga sharhlar” kitobini qirgʻiz 
tiliga tarjima qildik.

Alisher Navoiy asarlari chuqur fal
safiy, badiiy goʻzal, tuzilishi mukammal, 
gʻoyat nafis va oʻzbek xalqining oʻziga 
xosligi va tilining boyligini koʻrsata olgan. 
Bunda tarjimon ikki xalq tilidan tashqari 
Navoiy tilini ham bilishi, tarjimashunos
likni ham oʻrganishi kerak. Nashrlarning 
ahamiyati shundaki, dastlab gʻazal matni, 
soʻng lugʻat va nasriy bayon keltirilib, un
dan keyin sharh va izohlarga oʻtiladi. Shu 
tariqa qirgʻiz kitobxoni Navoiy gʻazallarini 
asliyatda oʻqish barobarida uning sir-
sinoatidan ham xabardor boʻladi. Yaʼni 
Navoiydek buyuk zotning buyukligini ang
lay boshlaydi. 

2022-yili Turkiy davlatlar tashkilotining 
Samarqand shahrida boʻlib oʻtgan sam
miti doirasida yangi taʼsis etilgan Alisher 
Navoiy nomidagi xalqaro mukofot turkiy 
olamning ulugʻ adibi Chingiz Aytmatovga 

berilganidan faxrlanadi. Bunda chuqur 
ramziy maʼno bor. 

Chingiz Aytmatov “Pravda” gazetasi 
muxbiri sifatida Oʻzbekistonning juda koʻp 
qurilishlari, Buxoro, Samarqand kabi qa
dimiy shaharlarida, Mirzachoʻlda boʻlgan, 
“Paxtaning oydin yoʻli”, “Toshkent sadosi”, 
“Buxoro — Ural trassasi”, “Kolxoz qishlogʻi 
toʻgʻrisida oʻylar”, “Qudratli toʻlqin” singari 
ocherk, publitsistik maqolalar, lavhalar 
yozgan. “Paxtaning oydin yoʻli” maqola
sida shunday iliq satrlar borki, qalbimizni 
iftixorga toʻldiradi: 

“Qadimiy oʻzbek madaniyati oʻzining 
ajoyib yutuqlari bilan azaldan ham mash
hur. Oʻzbeklar Oʻrta Osiyoda tengi yoʻq 
irrigator, dehqon sifatida tanilgan. Oʻzbek 
meʼmorlari fusunkor Samarqand, Buxoro
ni bunyod etdilar. Oʻzbek xalqi orasidan 
Oʻrta asrning mashhur astronom olimi 
Ulugʻbek, shoir Alisher Navoiy yetishib 
chiqdi... Vizantiya madaniyati rivojida rim
liklar qanday rol oʻynagan boʻlsa, oʻzbeklar 
ham Oʻrta Osiyo xalqlari madaniyatiga 
ana shunday taʼsir oʻtkazdi”.

Chingiz Aytmatov 1960-1965-yil
larda “Pravda” gazetasining Oʻrta Osiyo 
boʻyicha muxbiri boʻlib ishlagan, ayni shu 
vaqtda Odil Yoqubov “Literaturnaya gaze
ta” muxbiri edi. Chingiz Aytmatov bilan 
Odil Yoqubov oʻrtasidagi doʻstlik, qadr-
donlikning boshlanishi shu davrga toʻgʻri 
keladi. Ikki qardosh xalqning ikki azamat 
yozuvchisi tengdosh edilar. “Ulugʻbek xa
zinasi” romani bilan tanishgan Aytmatov 
maslakdosh doʻsti Yoqubovga maxsus 
tabrik telegrammasi yoʻllaydi. Ular ora
sidagi qadrdonlik uzoq davom etdi. 
Aytmatov Markaziy Osiyo xalqlari 
madaniyatlari uyushmasi raisi, Yo
qubov uning oʻrinbosari boʻlib faoliyat 
yuritgan.

Mirtemir esa Qirgʻizistonda ijodiy safar-
larda koʻp marotaba boʻlgan. Qirgʻiziston 
mavzusida turkum sheʼrlar yaratgan. 
Chingiz Aytmatov u kishini katta shoir va 
“Manas” eposi tarjimoni sifatida eʼzozlar, 
“choʻng shoir Mirtemir shunday ish qildiki, 
biz endi qarzdor boʻlib qoldik...”, degan 
edi. 

Oʻzbekiston xalq shoiri Mirtemir 
“Manas” qirgʻiz xalq eposini oʻzbek ti
liga 1964-yilda tarjima qilgan va haqiqiy 
oʻzbekcha yangrata olgan:

Oqqula minib qaqqaygan,
Bugʻdoy yuzlik keldi.
Tumandan yoʻl topguvchi

Olov koʻzlik keldi.
Ogʻasining ketidan
Yoʻlga chiqqan ekan-da.
Men shoʻrlikning dardimda
Choʻlga chiqqan ekan-da. 
Keyinroq Chingiz Aytmatov oʻzbek 

shoiri haqida bunday iliq soʻzlarni yo
zadi: “Mirtemirni Oʻzbekistonda qanday 
sevsalar, hurmat qilsalar, qadrlasalar, 
bizda, Qirgʻizistonda ham sheʼriyat mux
lislari va umuman, “Manas”ni milliy-tarixiy 
boyligimiz, aqliy epik ijodning choʻqqisi 
sifatida sevib, eʼzozlab qadrlaydigan 
har bir kishi, u kim boʻlishidan qatʼi na
zar, Mirtemirni yodga olmasligi mum

kin emas. Binobarin, biz zoʻr eʼtibor bi
lan oʻrganayotgan, oʻrganishimiz lozim 
boʻlgan juda qadimiy va boy anʼanalarga 
ega oʻzbek xalqi adabiyotini, madaniyati-
ni ehtirom bilan yodga olmasligi mum
kin emas va men oʻylaymanki, biz ham, 
oʻz navbatida, oʻzbek adabiyoti hamda 
madaniyati boyliklarini oʻz ijodiy tizimi-

mizga qoʻshish uchun harakat qilishimiz 
kerak, albatta, shunday qilamiz”.

Chingiz Aytmatov bilan Turob Toʻla 
oʻrtasidagi birodarlik munosabati va ijodiy 
hamkorlik ham eʼtiborga molik. 60-yillar-
ning oʻrtalarida Turob Toʻla Oʻzbekiston, 
Chingiz Aytmatov esa Qirgʻiziston kine-
matografchilar uyushmasi rahbari 
boʻlgan. Oʻsha yillari ular orasida qadr-
donlik va hamkorlik qizgʻin tus oladi. Chu
nonchi, Turob Toʻla Chingiz Aytmatovning 
“Somon yoʻli” qissasi asosida musiqali 

drama yaratadi va uni “Momo Yer” deb 
ataydi. Asar Muqimiy teatrida sahna yuzi-
ni koʻradi. 

Ch ing iz  Ay tmatovn i  shuhra t 
pogʻonasiga olib chiqqan “Jamila” qis
sasi “Sharq yulduzi” jurnalining 1961-yilgi 
2-sonida Asil Rashidov tarjimasida chop 
etilgan edi. Shundan boshlab bu buyuk 
isteʼdodning yangi-yangi qissalari pesh
ma-pesh oʻzbek tiliga oʻgirilib turdi. Ular-
ning tarjimasida turli avlodga mansub yo
zuvchi-tarjimonlar ishtirok etdi. Shunday 
qilib, oʻzbek adabiyotida Chingiz Aytma
tovning Asil Rashidov, Ibrohim Gʻafurov 
kabi xos tarjimonlari ham paydo boʻldi. 

Aytmatov oʻzbek yozuvchilariga bara
kali adabiy taʼsir koʻrsatganki, bu holni, 
asosan, 60-yillarda adabiyot maydoniga 
kirib kelgan yozuvchilar avlodi ijodidan 
boshlab kuzatish mumkin. Xususan, 
Shukur Xolmirzayev ijodida Chingiz Ayt-
matovning taʼsiri baralla seziladi. Bu 
taʼsirni, avvalo, Shukur Xolmirzayevning 
dastlabki yirik asarlaridan “Oʻn sakkizga 
kirmagan kim bor?” qissasiga tanlab ol
gan mavzuda koʻramiz. Oʻzbek adabiyoti 

tajribasida oʻsha paytgacha oʻspirinlar 
turmushiga oid hech bir koʻrilmagan 

mavzu bu. 
Tilov bilan Jamshid onasi bir, otalari 

boshqa-boshqa aka-ukalar. Aka-uka de
dik, ammo oralaridagi yoshda ham un
cha farq yoʻq. Ular oʻrta maktabni bitir
di. Oʻrtada sinfdoshlari Muyassar bor. 
Muyassarning koʻngli Jamshidda. Illo, 
Jamshid yoshroq boʻlgani uchunmi, sev
gisi aniq-tiniq boʻlsa ham sust va faoliyat
sizroq. Oqibatda yoshda ham, harakatda 
ham dadilroq boʻlgan Tilov Muyassarni 
ilib ketadi, unga uylanadi. Lekin muqarrar 
ular qurgan oila oila boʻlmaydi.

Nafaqat hayotiy voqea tanlashda, bal
ki asarning badiiy darajasida ham Chin
giz Aytmatov uslubi taʼsiri koʻrinib turadi. 
Bu, ayniqsa, tasvirning koʻz ilgʻamas 
quyuqligi, tahlilsintezning naqadar te
ranligida koʻrinadi. Xarakter yaratishda 
psixologik tahlilga tayanish, uni asosiy 
vosita qilish Chingiz Aytmatov uslubiga 
xos boʻlgan.

Togʻay Murodning “Ot kishnagan 
oqshom”, “Otamdan qolgan dalalar” 
asarlarida ham Chingiz Aytmatov na

fasi seziladi. Ularda atoqli qirgʻiz adibiga, 
shuningdek, amerikalik ovchi, biolog, ras
som va yozuvchi Seton-Tompsonga taqlid 
darajasidagi oʻrinlar ham yoʻq emas. 
Adabiy taʼsir taqlid yoki koʻr-koʻrona er
gashish emas, balki adabiy-ijodiy taʼlim 
deganidir.

Janubiy Qirgʻizistonda, asosan, oʻzbek 
millatiga doxil xalq istiqomat qilgani bois, 
oʻzbek adabiyoti Qirgʻizistonda ham oʻz 
yoʻnalishi bilan rivojlandi. Oʻtgan asrda 
gurkirab chiqqan ijodkorlar Mirzohid 
Mirzarahimov, Tursunboy Adashboyev, 
Qoʻldosh Mirzo, Usmon Temur, Abdugʻani 
Abdugʻofurov, Gʻanijon Xolmatov keng 
imkoniyatlar, yaxshi ustozlar, adabiy 
muhit sababmi, Oʻrta Osiyoga tanildi. Ular 
oʻz isteʼdodlarini namoyon etib, tarjima-
shunoslikda bir necha oʻnlab kitoblar chop 
etdi. Bu borada yurtdoshimiz Tursunboy 
Adashboyev, ayniqsa, samarali mehnat 
qilgan. U katta tarjimon ham edi. Qirgʻiz 
va rus tillaridan tarjimalar qilgan. “Ma
nas” eposi nasriy bayonini oʻzbek tiliga 
oʻgirgan. 

Hozir qirgʻizistonlik yana bir shoir 
Qurbon Sattor Oʻzbekiston Yozuvchi
lar uyushmasi Andijon viloyati boʻlimi 
raisi Xurshida Vahobjon qizining yuzga 
yaqin sheʼrini qirgʻiz tiliga oʻgirdi. Seyit 
Kenjamatovning koʻplab hikoyalarini 
qirgʻiz tilidan oʻzbek tiliga mohirlik bi
lan tarjima qilgan. Jumladan, “Dah
shatli tush” hikoyasini oʻqisangiz, xuddi 
oʻzbek tilida yozilganday, “oʻdagʻayladi”, 
“qurib ketsin” kabi soʻzlar bilan oʻzbek 
tilida soʻzlaydi. Umuman olganda, tar
jimonning barcha tarjimalari tarjimaga 
oʻxshamaydi. 

2015-yilda qirgʻiz shoiri Aliqul Us
monov tavalludining 100 yilligi muno
sabati bilan 70 ga yaqin sheʼri va poe-
masi Qurbon Sattor tomonidan tarjima 
qilinib, “Koʻl toʻlqini” nomi bilan chop 
etilgan. Toʻplamga uning “Vatan”, “Oʻttiz 
yosh”, “Issiqkoʻl” kabi sheʼriy asarlari 
kirgan. Kitobga Qirgʻiziston Prezidenti 
huzuridagi Davlat tili boʻyicha komissiya 
homiylik qilgan. Bu gʻoya aslida ancha 
yillar avvaldan bolalar yozuvchisi, rah
matli Tursunboy Adashboyev tomonidan 
boshlangan. Qurbon Sattor Tursunboy 
Adashboyevning shogirdi va izdoshi, us
tozining tashabbusi bilan tarjimaga as
toydil kirishgan edi. Nasriy asarni ham, 
sheʼriy asarni ham oʻzbek tilidan qirgʻiz 
tiliga, qirgʻiz tilidan oʻzbek tiliga birdek 
tarjima qiladi. 

Xulosa qilib aytganda, ikki qardosh 
xalqning adabiybadiiy adabiyotdagi qar
doshligi ham umrboqiydir. 

Markaz ilmiy xodimlari tomonidan 
Bolalar musiqa va sanʼat maktablari 
hamda Madaniyat markazlarida faoli
yat yuritayotgan “Baxshichilik” sinflari 
va toʻgaraklarida foydalanish uchun 
“Baxshichilikka oʻqitish metodikasi” 
(Baxshichilik maktablarining 1-5-sinf 
oʻquvchilariga moʻljallangan), “Oʻzbek 
baxshichilik sanʼati toʻgʻrisida maʼlumot-
lar”, “Oʻzbekiston baxshilari” kitob-al
bomining II qismi, “Baxshichilik sanʼati 
dargʻalari” nomli devoriy koʻrgazmali su
ratlar jamlanmasi tayyorlandi. Shuning

Boqiy meros

BAXSHICHILIKNING NOYOB OHANGI
Oʻzbek baxshichilik sanʼatining “YUNESKO”ning Insoniyat nomoddiy 
madaniy merosi Reprezentativ roʻyxatiga kiritilishi Respublika 
baxshichilik sanʼati markazi davlat muassasasi xodimlari zimmasiga 
yanada katta masʼuliyat yuklaydi.

dek, baxshichilik sinfxonasini jihozlash 
boʻyicha metodik tavsiyalar Madaniyat 
muassasalariga taqdim etildi. Yoshlarda 
baxshichilik sanʼati haqida ilk tasavvur
ni uygʻotish maqsadida maktabgacha 
taʼlim tashkilotlari hamda umumiy oʻrta 
taʼlim maktablarida baxshichilik toʻga
raklarini tashkil etish yuzasidan tavsi
yalar ishlab chiqildi.

Soha vakillari va taniqli folklorshunos 
olimlar bilan hamkorlikda respublikamiz 
hududlarida yashab, ijod etgan baxshilar, 
oqin va jirovlar ijodini oʻrganish, tadqiq 

etish maqsadida bir qator ilmiy ekspedit
siyalar olib borilmoqda. 

Baxshichilik yoʻnalishida xalqaro 
hamkorlikni kuchaytirish, oʻzaro tajriba 
almashishni yoʻlga qoʻyish, turli xalqaro 
anjumanlar, festival va tanlovlar, konsert 
hamda mahorat darslarini tashkil etish 
yuzasidan baxshilar, oqin va jirovlar 
ishtirokida chet ellarga gastrol safarlari 
tashkil etildi. Oʻzbek baxshichilik sanʼ ati 
va uning tarixini xorijiy davlatlarga ta
nitishga xizmat qiluvchi milliy baxshichi-
lik cholgʻu asboblari va sahna liboslari 
koʻrgazmasini tashkil etish masalalariga 
alohida eʼtibor berilyapti. Mahalliy hokim
liklar, joylardagi hunarmandlar uyush
masi bilan hamkorlikda milliy baxshichi-
lik cholgʻu asboblari hamda liboslarini 
yara tish maqsadida maxsus ustaxona 
va tikuv sexlari tashkil etish orqali ishlab 
chiqarilgan mahsulotlar sotuvini yoʻlga 
qoʻyish ham rejalashtirilgan. 

Shuni ham aytish kerakki, markazdagi 
“Oltin fond” arxivida baxshilarimizning ijro 
namunalari saqlanmoqda. 

Markaz veb-saytida respublikadagi 
taniqli baxshilarning individual kataloglari 
yaratilgani, unda har bir baxshi, oqin va 
jirovlarga tegishli boʻlgan maʼlumotlar uch 
tilda (oʻzbek, rus va ingliz) yoritilayotgani 
yosh baxshilarga mahorat maktabi vazi
fasini oʻtayapti, deyish mumkin. 

Yoshlar va jamoatchilik oʻrtasida joy
larda doston kechasi, ijodiy uchrashuvlar 
hamda oʻquv-amaliy seminarlar munta
zam tashkil etilayotgani kelgusida baxshi
chilik sanʼati yoʻnalishida “ustoz-shogird” 
anʼanalarining davomiyligini taʼminlashda 
muhim omil boʻladi.   

Dildora YO‘LDOSHEVA,
Respublika baxshichilik 

sanʼati markazi 
bosh mutaxassisi

Boshlanishi 1-betda

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 

